
შემაჯამებელი
მიმოხილვა

ფინანსური
რესურსების მართვა

შესყიდვების მართვა

ინფრასტრუქტურული
პროექტების მართვა

ქონების მართვა და
განკარგვა

სახელმწიფო აუდიტის სამსახურმა ჩაატარა ზუგდიდის მუნიციპალიტეტის
2019-2020 წლების საქმიანობის შესაბამისობის აუდიტი.
აუდიტის შედეგად გამოვლინდა შემდეგი ნაკლოვანებები:

ფინანსური რესურსების მართვის ხარვეზები
მუნიციპალიტეტში არსებობს როგორც ფინანსური რესურსების, ასევე
დაგეგმილი ინფრასტრუქტურული პროექტების მართვის ხარვეზები.
მუნიციპალიტეტმა ვერ უზრუნველყო არაფინანსური აქტივების ზრდის
პარამეტრების სათანადოდ დაგეგმვა და შესრულება, რის გამოც მოცემული
საბიუჯეტო მუხლის შესრულებას, შესაბამისად, 25.7%1 და 13.9%2 დააკლდა.

სატენდერო ხარვეზები
სახელმწიფო შესყიდვების განხორციელებისას, კონტროლის სისუსტის გამო,
მუნიციპალიტეტმა სატენდერო პროცესი წარმართა იმგვარად, რომ ერთ
შემთხვევაში სატენდერო მოთხოვნები განისაზღვრა კონკრეტული
მიმწოდებლის ინტერესების სასარგებლოდ, ხოლო მეორე შემთხვევაში −
ბაზარზე შეცვლილი გარემოებების გამო არ შეწყვიტა ტენდერი. შედეგად,
მუნიციპალიტეტმა დაკარგა სატენდერო ეკონომიის მიღების შესაძლებლობა.

სამუშაოების მიწოდების ვადის დაუსაბუთებელი ზრდა
შესყიდვების პროცესის კონტროლის სისუსტის გამო, მუნიციპალიტეტმა
ინფრასტრუქტურული პროექტების მიწოდების ვადის დარღვევისას,
შემსრულებელ კომპანიებს არ დაარიცხა პირგასამტეხლო და დაუსაბუთებლად
გაზარდა სამუშაოების დასრულების ვადა. შედეგად, მოსახლეობისთვის
პროექტების მიწოდება გადაიდო გრძელვადიან პერიოდში, ხოლო
ადგილობრივმა ბიუჯეტმა ვერ მიიღო კუთვნილი 387.5 ათასი ლარის საჯარიმო
თანხა.

უხარისხოდ მოწყობილი ინფრასტრუქტურული პროექტები
ინფრასტრუქტურული პროექტების დაგეგმვაში, შესრულებასა და კონტროლში
არსებული სისუსტეების შედეგად, 4,743.2 ათასი ლარის ღირებულების
შესრულებული ინფრასტრუქტურული პროექტების ნაწილი დაზიანებულია.
მუნიციპალიტეტს არ შეუსწავლია პრობლემის გამომწვევი მიზეზები და
პასუხისმგებელი პირების მიმართ არ გაუტარებია შესაბამისი ღონისძიებები
ზიანის ასანაზღაურებლად.

მიუღებელი საიჯარო თანხა
ქონების განკარგვის პროცესში არსებული სისუსტეების გამო, მუნიციპალიტეტმა
ვერ უზრუნველყო იჯარიდან მისაღები შემოსავლის სრულად ადმინისტრირება.
შედეგად, მუნიციპალიტეტმა დაკარგა ბიუჯეტში დამატებითი შემოსავლების
მიღების შესაძლებლობა.

1 2019 წელს ვერ იქნა ათვისებული 8,914.4 ათასი ლარი, მათ შორის, თავისუფალი ნაშთია 3,945.4 ათასი ლარი.
2 2020 წელს ვერ იქნა ათვისებული 3,236.1 ათასი ლარი, მათ შორის, თავისუფალი ნაშთია 1,126.3 ათასი ლარი.

მოსაკრებლები

წარმომადგენლობითი
და აღმასრულებელი
ორგანოების
დაფინანსება

მუნიციპალიტეტის
მიერ დაფუძნებული
იურიდიული პირების
დაფინანსება და
საქმიანობა

დასუფთავების მიუღებელი მოსაკრებელი
მოსაკრებლების ადმინისტრირებაში არსებული კონტროლის სუსტი
მექანიზმების შედეგად, სრულად ვერ ხორციელდება დასუფთავების
მოსაკრებლის ამოღება. მერიის მიერ არ იყო განხორციელებული სათანადო
სამართლებრივი ღონისძიებები იმ პირების მიმართ, რომელთაც ევალებოდათ
მოსაკრებლის გადახდა.

მუნიციპალიტეტის საკუთრებაში არსებული ავტოპარკის მართვაში არსებული
ხარვეზები
მუნიციპალიტეტის მიერ სამსახურებრივი უფლებამოსილების
განსახორციელებლად გამოყენებული სამორიგეო სატრანსპორტო საშუალებების
რაოდენობა, 181 ერთეულით აღემატებოდა რეკომენდებულ ზღვრულ ოდენობას.
ამასთანავე, მუნიციპალიტეტს სათანადო კონტროლი არ აქვს დაწესებული
საწვავის მიზნობრივ გამოყენებაზე.

მუნიციპალური იურიდიული პირების საქმიანობის ხარვეზები
დაგეგმვასა და კონტროლში არსებული მართვის სისუსტეების შედეგად,
მუნიციპალიტეტის მიერ დაფუძნებულ ა(ა)იპ-ებში დასაქმებულ
თანამშრომელთა საშტატო რიცხოვნობა საჭიროებებთან შედარებით, მაღალია.
აგრეთვე, მუნიციპალური შპს-ების მართვაში არსებული კონტროლის სუსტი
მექანიზმების გამო, შესყიდვის პროცესი წარიმართა იმგვარად, რომ სატენდერო
მოთხოვნები განსაზღვრული იყო კონკრეტული მიმწოდებლის სასარგებლოდ,
ხოლო თანხების ინკასაციის პროცესი შეიცავს არაკეთილსინდისიერი ქმედების
რისკებს.

რეკომენდაციები მუნიციპალიტეტის მერიამ:
- ფინანსური რესურსების რაციონალური მართვის უზრუნველყოფის

მიზნით, ბიუჯეტით გათვალისწინებული ასიგნებები გამოიყენოს
შესაბამისი წლის ბიუჯეტით დაგეგმილი პროგრამების/ქვეპროგრამების
მიზნების და მოსალოდნელი შედეგების მისაღწევად;

- ბიუჯეტი დაგეგმოს იმგვარად, რომ არ დაუშვას ნაშთის უკონტროლო
დაგროვება და არსებული ნაშთი მიიმართოს ბიუჯეტით დაგეგმილი
პროექტების განსახორციელებლად;

- სახელმწიფო შესყიდვების განხორციელების პროცესში დააწესოს ისეთი
სატენდერო მოთხოვნები, რომლებიც გამომდინარეობს
მუნიციპალიტეტის ინტერესებიდან და საჭიროებიდან;

- შესყიდვების პროცესი წარმართოს ისე, რომ უზრუნველყოს
პრეტენდენტების მიმართ სამართლიანი მიდგომა;

- მუნიციპალიტეტმა შეისწავლოს შესყიდვებში გამოვლენილი
კონკრეტული ფაქტები, გამოავლინოს დარღვევაზე პასუხისმგებელი
პირები და გაატაროს მათ მიმართ შესაბამისი ღონისძიებები;

- ინფრასტრუქტურული პროექტების განხორციელების ვადების
განსაზღვრისას, მაქსიმალურად გაითვალისწინოს სხვადასხვა ფაქტორი
და პირობა, რომელმაც შესაძლოა უარყოფითი გავლენა იქონიოს
სამუშაოების დროულ დასრულებაზე;

- მიწოდების ვადების ცვლილება არ განახორციელოს დაუსაბუთებელი
გარემოებებით და გაითვალისწინოს მხოლოდ ობიექტური და
ფორსმაჟორული საფუძვლების არსებობა;

- მუნიციპალიტეტმა შეისწავლოს მიმწოდებლებზე საჯარიმო სანქციის
დაურიცხაობის ყველა ფაქტი და გაატაროს შესაბამისი ღონისძიებები.
აღნიშნული ხელს შეუწყობს ფაქტობრივად შესასრულებელი
სამუშაოებისა და რეალური ვადების განსაზღვრას და გააუმჯობესებს
საბიუჯეტო ასიგნებების გეგმურ და თანაბარ ხარჯვას;

- შეიმუშაოს და დანერგოს სამშენებლო სამუშაოების მიღებისა და
ჩაბარების წესი, სადაც დეტალურად იქნება გაწერილი მოქმედი
სტანდარტების დაცვით სამუშაოების შესრულებისათვის საჭირო
კონტროლის მექანიზმები. ნათლად უნდა განისაზღვროს კონტროლის
თითოეულ ეტაპზე ჩასატარებელი სამუშაოები და კონტროლის
განმახორციელებელი პირები, მათი მოვალეობები და
პასუხისმგებლობები. აღნიშნული ხელს შეუწყობს კონტროლის
მექანიზმების გამართულ ფუნქციონირებას, პროექტის შემოწმებისათვის
საჭირო ყველა პროცედურის სათანადოდ წარმართვას და ხარისხიანი
პროექტების ჩაბარებას;

- შეისწავლოს მიმწოდებლის მიერ შესრულებული სამუშაოების
დაზიანების გამომწვევი მიზეზები, გაატაროს ღონისძიებები შესაბამისი
პასუხისმგებელი პირებისა და საექსპერტო დაწესებულებების მიმართ
და უზრუნველყოს ხარვეზების აღმოფხვრა;

- შეიმუშაოს კონტროლის სათანადო მექანიზმები, რომელიც
უზრუნველყოფს ქონების განკარგვის ხელშეკრულებით
გათვალისწინებული პირობების შესრულებას;

- საკუთრებაში არსებული ქონების მართვისა და განკარგვის
გასაუმჯობესებლად, ჩაატაროს მიუღებელი თანხების ინვენტარიზაცია,
გამოავლინოს პასუხისმგებელი პირები და გაატაროს შესაბამისი
ღონისძიებები კუთვნილი თანხების მისაღებად;

- საკრებულოს დადგენილების შესაბამისად, უზრუნველყოს
დასუფთავების მოსაკრებლის გადამხდელთა სრული ბაზის შექმნა და
წლის განმავლობაში მისაღები მოსაკრებლის ოდენობის გაანგარიშება;

- დანერგოს კონტროლის ისეთი მექანიზმები, რომლებიც
უზრუნველყოფს დასუფთავების მოსაკრებლის სახით მისაღები
შემოსავლების მუნიციპალიტეტის ბიუჯეტში მობილიზებას;

- მუნიციპალიტეტის წარმომადგენლობითმა ორგანომ აღმასრულებელ
ორგანოსთან შეთანხმებით, შეიმუშაოს წესი, რითაც დარეგულირდება
სამსახურებრივი უფლებამოსილების განსახორციელებლად საჭირო
სამორიგეო ავტომანქანების რაოდენობა და განისაზღვრება საწვავისა და
მოვლა-შენახვის ხარჯვის კონტროლის მექანიზმები;

- საწვავის არამიზნობრივად ხარჯვის პრევენციის მიზნით,
მიზანშეწონილია მერიამ დანერგოს კონტროლის დამატებითი
მექანიზმ(ებ)ი და შეიმუშაოს სათანადო პროცედურები, მათ შორის,
ალტერნატიულ პროცედურად შესაძლოა განხილულ იქნეს
ავტოსატრანსპორტო საშუალებების პერიოდული ინვენტარიზაციისას
უფლებამოსილი პირების მიერ, დამონტაჟებული საწვავის „ჩიპების“
მთლიანობის შემოწმება;

- სამორიგეო ავტომობილების სამსახურებრივი დანიშნულებით
გამოყენების მონიტორინგის მიზნით, კარგი პრაქტიკის
გათვალისწინებით, ასევე შესაძლოა განხილულ იქნეს სატელიტური
(GPS) ან სხვა სახის ელექტრონული კონტროლის სისტემის დანერგვა;

- შეისწავლოს მის მიერ დაფუძნებული იურიდიული პირების საქმიანობა
და არსებული საკადრო პოლიტიკა; განსაზღვროს, რამდენად პასუხობს
მათი საქმიანობა მუნიციპალიტეტის მიზნებსა და ამოცანებს;

- მნიშვნელოვანია გაანალიზდეს ა(ა)იპ-ებში დასაქმებულთა უფლება-
მოვალეობები და მათზე დახარჯული სახსრები. საჭიროების
შემთხვევაში, მუნიციპალიტეტმა უზრუნველყოს თანამშრომელთა
ფუნქციური დატვირთვა ან საშტატო ერთეულების ოპტიმიზაცია.

1. შესავალი

ხელმძღვანელობის
პასუხისმგებლობა

ზუგდიდის მუნიციპალიტეტის ხელმძღვანელობა პასუხისმგებელია
განხორციელებული საქმიანობის მოქმედი კანონმდებლობით და სხვა
მარეგულირებელი ნორმებით განსაზღვრულ მოთხოვნებთან შესაბამისობაზე.
ხელმძღვანელობა ასევე პასუხისმგებელია სახელმწიფო აუდიტის
სამსახურისთვის აუდიტის მიზნებიდან გამომდინარე მოწოდებული
ინფორმაციის სისრულესა და სისწორეზე. ხელმძღვანელობის
პასუხისმგებლობა ასევე მოიცავს შიდა კონტროლის სისტემის შემუშავებას,
დანერგვასა და შენარჩუნებას, რაც საჭიროა საფინანსო-ეკონომიკური
საქმიანობის პროცესის იმგვარი წარმართვისათვის, რომელიც არ შეიცავს
შეცდომით ან განზრახ არამართლზომიერი ქმედებით (თაღლითობით)
გამოწვეულ არსებით კანონშეუსაბამობებს.

აუდიტორის
პასუხისმგებლობა

აუდიტორი პასუხისმგებელია აუდიტის ანგარიშში ასახული გარემოებების
სისწორეზე. აუდიტი წარიმართა უმაღლესი აუდიტორული ორგანოების
საერთაშორისო სტანდარტის (ISSAI) შესაბამისად.

აღნიშნული სტანდარტით მოითხოვება, რომ აუდიტორის სამუშაო
შეესაბამებოდეს ეთიკის ნორმებს და ითვალისწინებს აუდიტის იმგვარად
დაგეგმვასა და ჩატარებას, რომ მოპოვებულ იქნეს საკმარისი და შესაფერისი
აუდიტორული მტკიცებულებები იმის შესახებ − ზუგდიდის
მუნიციპალიტეტის აუდიტის საგანთან დაკავშირებული საქმიანობა შეიცავს
თუ არა მოქმედ საკანონმდებლო და სხვა მარეგულირებელ ნორმებთან
არსებითი შეუსაბამობის ფაქტებს.

აუდიტის ანგარიში არ წარმოადგენს საქმიანობის კანონმდებლობასთან
სრულად შესაბამისობის გარანტიას. აუდიტის პროცესის თანდაყოლილი
შეზღუდვების გამო, აუდიტის მსვლელობისას არსებობს რისკი, რომ
გარკვეული შეუსაბამობები დარჩეს შეუმჩნეველი, იმის მიუხედავად, რომ
აუდიტი დაიგეგმა და შესრულდა საერთაშორისო სტანდარტების შესაბამისად.

აუდიტი წარიმართა აუდიტორების პროფესიულ მსჯელობაზე დაყრდნობით,
დასაბუთებული რწმუნების მისაღებად, რაც მოიცავს პროცედურების
ჩატარებას იმ შეფასებულ მნიშვნელოვან კანონშეუსაბამობების რისკებზე,
რომლებიც გამოწვეულია თაღლითობით ან შეცდომით. მიგვაჩნია, რომ
ჩატარებული აუდიტორული პროცედურები საკმარისი და შესაფერისი
საფუძველია აუდიტორული დასკვნების გამოსატანად.

აუდიტის საგანი ზუგდიდის მუნიციპალიტეტის საქმიანობა.

აუდიტის მასშტაბი აუდიტმა მოიცვა ზუგდიდის მუნიციპალიტეტის 2019-2020 წლების საქმიანობა.
აუდიტის მასშტაბად განისაზღვრა ზუგდიდის მუნიციპალიტეტის მიერ 2019-
2020 წლებში განხორციელებული საქმიანობის მოქმედ კანონმდებლობასთან და
სხვა მარეგულირებელ ნორმებთან შესაბამისობა. გარდამავალი
ხელშეკრულებებიდან და წინა აუდიტით გამოვლენილ რისკის შემცველ

3 2019-2020 წლებში მოქმედი რედაქციით.

საკითხებთან დაკავშირებით, შესწავლილ იქნა სხვა პერიოდის
დოკუმენტაციაც.

აუდიტის
კრიტერიუმები

აუდიტის ძირითად კრიტერიუმებად განისაზღვრა შემდეგი საკანონმდებლო
და მარეგულირებელი ნორმები:3

 საქართველოს ორგანული კანონი „ადგილობრივი თვითმმართველობის
კოდექსი“;

 საქართველოს საბიუჯეტო კოდექსი;

 საქართველოს კანონი „სახელმწიფო შესყიდვების შესახებ“;

 საქართველოს კანონი „სახელმწიფო შიდა ფინანსური კონტროლის
შესახებ“;

 სახელმწიფო შესყიდვების სააგენტოს თავმჯდომარის 2017 წლის 14
ივნისის №12 ბრძანება „ელექტრონული ტენდერის ჩატარების წესის
დამტკიცების შესახებ“;

 საქართველოს მთავრობის 2014 წლის 15 იანვრის №58 დადგენილება
„სასმელი წყლის ტექნიკური რეგლამენტის დამტკიცების შესახებ“;

 საქართველოს მთავრობის 2014 წლის 6 თებერვლის №121 დადგენილება
„სახელმწიფო ავტოპარკის გადანაწილების, კლასიფიკაციისა და
სამსახურებრივი ავტომანქანის შესყიდვის ან ჩანაცვლების წესის
შესახებ“;

 საქართველოს მთავრობის 2010 წლის 30 ივლისის №1015 განკარგულება
„შიდა აუდიტის სტანდარტების დამტკიცების შესახებ“;

 საქართველოს მთავრობის 2013 წლის 24 დეკემბრის №366 დადგენილება
„ელექტრული ქსელების ხაზობრივი ნაგებობების დაცვის წესისა და
მათი დაცვის ზონების დადგენის შესახებ“;

 საქართველოს ფინანსთა მინისტრის 2010 წლის 23 ივლისის №605
ბრძანება „საბიუჯეტო ორგანიზაციებში ქონების, მოთხოვნებისა და
ვალდებულებების ინვენტარიზაციის ჩატარების წესის დამტკიცების
შესახებ“;

 საქართველოს ფინანსთა მინისტრის 2007 წლის 28 დეკემბრის №1321
ბრძანება „ავტონომიური რესპუბლიკის და ადგილობრივი
ხელისუფლების საბიუჯეტო ორგანიზაციების ბუღალტრული
აღრიცხვის შესახებ“;

 მუნიციპალიტეტის მიერ მიღებული სამართლებრივი აქტები.

აუდიტის მიზანი ა) დასკვნის ჩამოყალიბება საკმარისი და შესაფერისი აუდიტორული
მტკიცებულებების მოპოვების გზით იმის შესახებ, რამდენად შესაბამისობაშია
აუდიტის საგანი სათანადო კრიტერიუმთან, ყველა არსებითი ასპექტის

4ინფორმაციის წყარო: mreg.reestri.gov.ge, 2021 წლის 1-ლი იანვრის მდგომარეობით.
5 ინფორმაციის წყარო: www.geostat.ge; www.budgetmonitor.ge, 2021 წლის 1-ლი იანვრის მდგომარეობით.

გათვალისწინებით; აუდიტის ანგარიშში, მათი გამოვლენის შემთხვევაში,
აისახება ნებისმიერი საკითხი, რომელსაც განსაკუთრებული მნიშვნელობა
აქვს საჯარო ფინანსების მართვის გასაუმჯობესებლად ან/და საჯარო
სექტორში ერთგვაროვანი პრაქტიკის დასანერგად;

ბ) აუდიტის ანგარიშის მომხმარებლებისათვის ინფორმაციის მიწოდება
მიგნებების, დასკვნებისა და სადაც შესაფერისია, რეკომენდაციების შესახებ.

აუდიტის
მეთოდოლოგია

აუდიტის საგნის შესახებ ინფორმაციის მოსამზადებლად გამოყენებულია
შემდეგი მეთოდები:

 აუდიტის ობიექტების მიერ წარმოდგენილი ინფორმაციისა და
მონაცემთა ანალიზი;

 დოკუმენტური შემოწმება;
 ინტერვიუები აუდიტის ობიექტების თანამშრომლებთან;
 ადგილზე დათვალიერება.

ზოგადი ინფორმაცია
აუდიტის ობიექტის
შესახებ

ზუგდიდის მუნიციპალიტეტი არის დამოუკიდებელი იურიდიული პირი,
რომელსაც აქვს თვითმმართველობის წარმომადგენლობითი და
აღმასრულებელი ორგანოები, განკარგავს საკუთარ ქონებასა და ბიუჯეტს.
მუნიციპალიტეტი აერთიანებს 53 ადმინისტრაციულ ერთეულს,4

თვითმმართველი ერთეულის ფართობია 423 კვ.კმ, მოსახლეობის რიცხოვნობა კი
შეადგენს 105.5 ათასს.5

2019-2020 წლებში მუნიციპალიტეტის ბიუჯეტიდან ხარჯები გაწეულია შემდეგ
პროგრამებზე: მმართველობა და საერთო დანიშნულების ხარჯები − 19,111.6
ათასი ლარი; ინფრასტრუქტურული განვითარება − 66,836.0 ათასი ლარი;
განათლება − 20,083.4 ათასი ლარი; კულტურა, რელიგია, ახალგაზრდული და
სპორტული ღონისძიებები − 7,799.0 ათასი ლარი; მოსახლეობის ჯანმრთელობის
დაცვა და სოციალური უზრუნველყოფა − 7,138.3 ათასი ლარი.

2. აუდიტის მიგნებები

6 საქართველოს საბიუჯეტო კოდექსი, მუხლი 7, პუნქტი 1; მუხლი 77, პუნქტები: 8, 9; საქართველოს ფინანსთა მინისტრის 2011 წლის 8 ივლისის
№385 ბრძანება „პროგრამული ბიუჯეტის შედგენის მეთოდოლოგიის დამტკიცების თაობაზე“.
7 ვერ მოხერხდა აუქციონზე გატანილი ძირითადი აქტივების გაყიდვა.

2.1 ფინანსური
რესურსების მართვაში
არსებული ხარვეზები

კრიტერიუმი: ბიუჯეტის პროექტის მომზადების, ბიუჯეტის შესრულებისა და
ანგარიშგებისათვის პასუხისმგებელია მუნიციპალიტეტის აღმასრულებელი
ორგანო.6

მუნიციპალიტეტმა 2019-2020 წლებში პროგრამული ბიუჯეტებით დაგეგმა
შემდეგი შედეგების მიღწევა: საგზაო ინფრასტრუქტურის მშენებლობა,
მრავალბინიანი საცხოვრებელი კორპუსების ფასადებისა და
ეზოების, პარკებისა და სკვერების, გარე განათების, წყალმომარაგებისა და
სანიაღვრე სისტემების, ტროტუარების, ხიდების რეაბილიტაცია და სხვ.

შეზღუდული ფინანსური რესურსების პირობებში, საბიუჯეტო პროცესი უნდა
წარიმართოს იმგვარად, რომ თავიდან იქნეს აცილებული თავისუფალი ნაშთის
უკონტროლო დაგროვება.

ფაქტობრივი გარემოება: ბიუჯეტის შესრულების ანგარიშებზე დაყრდნობით,
2019-2020 წლებში მუნიციპალიტეტის შემოსულობებმა − 121,018.3 ათასი ლარი,
ხოლო გადასახდელებმა 120,968.3 ათასი ლარი შეადგინა. ინფორმაცია
შემოსულობების, გადასახდელებისა და ნაშთის ცვლილების შესახებ
წარმოდგენილია ცხრილში №1.

ცხრილი №1. ინფორმაცია შემოსულობების, გადასახდელების და ნაშთის ცვლილების შესახებ (ათასი

ლარი)

დასახელება
2019 წელი 2020 წელი შესრულე

ბის ჯამიგეგმა ფაქტი % გეგმა ფაქტი %

შემოსულობები 69,328.5 70,823.8 102.2% 50,390.1 50,194.5 99.6% 121,018.3

შემოსავლები 57,628.5 58,976.6 102.3% 48,790.1 49,072.8 100.6% 108,049.4
არაფინანსური
აქტივების კლება 8,200.0 8,347.2 101.8% 1,600.0 1,121.7 70.1%7 9,468.9

ფინანსური
აქტივების კლება
(ნაშთის
გამოყენების
გარდა)

0.0 0.0 − 0.0 0.0 − 0,0

ვალდებულებები
ს ზრდა 3,500.0 3,500.0 100.0% 0.0 0.0 − 3,500.0

გადასახდელები 73,260.9 62,508.5 85.3% 62,637.8 58,459.8 93.3% 120,968.3

ხარჯები 37,806.5 35,960.9 95.1% 38,365.2 37,423.3 97.5% 73,384.2
არაფინანსური
აქტივების ზრდა

34,722.4 25,808.0 74.3% 23,329.8 20,093.7 86.1% 45,901.7

ფინანსური
აქტივების ზრდა
(ნაშთის
დაგროვების
გარდა)

0.0 0.0 − 0.0 0.0 − 0,0

ვალდებულებები
ს კლება

732.0 739.6 101.0% 942.8 942.8 100.0% 1,682.4

ნაშთის
ცვლილება

-3,932.4 8,315.3
-

12,247.7
-8,265.3 −

8 ჭარბი საგადასახადო და სხვა შემოსავლები, სატენდერო ეკონომია.
9 ჭარბი საგადასახადო და სხვა შემოსავლები, სატენდერო ეკონომია.

დასკვნა

რეკომენდაცია №1

ორივე საანგარიშო წლისათვის მუნიციპალიტეტმა „არაფინანსური აქტივების
ზრდის“ მუხლი არასათანადოდ შეასრულა. კერძოდ, მერიამ
ინფრასტრუქტურული პროექტების განსახორციელებლად წლის ბოლომდე
ვერ აითვისა ადგილობრივი ბიუჯეტიდან და საქართველოს მთავრობის
განკარგულებით გამოყოფილი თანხები. შესაბამისად, მუნიციპალიტეტმა ვერ
მიიღო პროგრამით გათვალისწინებული მოსალოდნელი შედეგები:
ძირითადად ვერ დასრულდა და დაგვიანდა საგზაო ინფრასტრუქტურის,
საბავშვო ბაღების, საჯარო სკოლების, საკანალიზაციო ქსელის და სხვა
ობიექტების მშენებლობისა და რეაბილიტაციის სამუშაოები.

გარდა დაგეგმილი და აუთვისებელი თანხებისა, მუნიციპალიტეტს 2019-2020
წლებში თავისუფალი ნაშთის სახით გააჩნდა არსებითი მოცულობის თანხები,
კერძოდ:

2019 წლის პირველი იანვრის მდგომარეობით, მუნიციპალიტეტის ბიუჯეტის
ნაშთმა შეადგინა 3,932.4 ათასი ლარი, რომლის გამოყენება სრულად დაიგეგმა.
მიუხედავად ამისა, 2019 წელს ნაშთის ცვლილებით გამოწვეულმა ფულადი
სახსრების დაგროვებამ (ზრდამ) შეადგინა 8,315.3 ათასი ლარი და წლის ბოლოს
დაფიქსირდა 12,247.7 ათასი ლარის ნაშთი. აღნიშნული ფულადი სახსრებიდან
8,302.3 ათასი ლარი – სხვადასხვა გარდამავალი და დაუსრულებელი
ინფრასტრუქტურული პროექტის შედეგად წარმოიქმნა, ხოლო დანარჩენი
3,945.4 ათასი ლარი – თავისუფალი ნაშთია.8

მუნიციპალიტეტის 2020 წლის ბიუჯეტით განსაზღვრული იყო 2019 წლის
ბოლოს დაგროვებული ნაშთის სრული გამოყენება. 2020 წელს ნაშთი შემცირდა
და ნაშთის ცვლილებით გამოწვეული ფულადი სახსრების გამოყენებამ (კლებამ)
8,265.3 ათასი ლარი შეადგინა, შესაბამისად, 2021 წლის პირველი იანვრისთვის
დაფიქსირდა 3,982.4 ათასი ლარის ნაშთი. აღნიშნული ფულადი სახსრებიდან
2,856.1 ათასი ლარი წარმოიშვა სხვადასხვა გარდამავალი და წლის ბოლომდე
დაუსრულებელი ინფრასტრუქტურული პროექტის გამო, ხოლო დანარჩენი
1,126.3 ათასი ლარი – თავისუფალი ნაშთია.9

მუნიციპალიტეტმა 2019-2020 წლებში ვერ უზრუნველყო ბიუჯეტით
დაგეგმილი ინფრასტრუქტურული პროექტების დროულად განხორციელება და
დააგროვა არსებითი მოცულობის ნაშთი (მათ შორის, თავისუფალი ნაშთი).
აღნიშნული მიუთითებს მუნიციპალიტეტის განკარგვაში არსებული
ფინანსური რესურსების არაეფექტიან მართვაზე.

ფინანსური რესურსების რაციონალური მართვის უზრუნველყოფის მიზნით,
მუნიციპალიტეტის მერიამ ბიუჯეტით გათვალისწინებული ასიგნებები
გამოიყენოს შესაბამისი წლის ბიუჯეტით დაგეგმილი
პროგრამების/ქვეპროგრამების მიზნების და მოსალოდნელი შედეგების
მისაღწევად; ამასთანავე, ბიუჯეტი დაგეგმოს იმგვარად, რომ არ დაუშვას ნაშთის
უკონტროლო დაგროვება და არსებული ნაშთი მიიმართოს ბიუჯეტით
დაგეგმილი პროექტების განსახორციელებლად.

10 საქართველოს კანონი „სახელმწიფო შესყიდვების შესახებ“ მუხლი 9, პუნქტი 6, ქვეპუნქტი „ე“.
11„ელექტრონული ტენდერის ჩატარების წესის შესახებ“ სახელმწიფო შესყიდვების სააგენტოს თავმჯდომარის 2017 წლის 14 ივნისის №12
ბრძანება, მუხლი 4.
12 NAT190003055.
13 Anadolu Isuzu Otomotiv San. Tic. A.s – „ისუზუს“ მარკის ავტომობილების მწარმოებელი თურქეთში.
14 შპს„ჯი-თი გრუპი“.
15 სიგრძე - არანაკლებ 7500 მმ და არაუმეტეს - 7550 მმ; სიგანე - არანაკლებ 2260 მმ და არაუმეტეს - 2300 მმ; სიმაღლე - არანაკლებ 3300 მმ და
არაუმეტეს - 3400 მმ.
16 შესყიდვის ობიექტის მიწოდების ვადად განისაზღვრა 90 კალენდარული დღე.
17 1. შპს „ს მოტორსი“. 2. შპს „ტრანსპორტერი“. 3. შპს „პროფ ავტო“. 4. შპს „თეგეტა თრაქ ენდ ბას“. 5. otokar otomotiv ve savunma sanayi anonim
sirketi.

2.2 შესყიდვების მართვა

2.2.1 სამგზავრო
ავტობუსების შესყიდვის
ნაკლოვანება

კრიტერიუმი: პოტენციური მიმწოდებლების გამოვლენისა და შემსყიდველი
ორგანიზაციისთვის მისაღები ხელშეკრულების გაფორმების მიზნით,
მუნიციპალიტეტი ატარებს ბაზრის კვლევას.10 შემსყიდველმა ორგანიზაციამ
სპეციფიკაციები უნდა განსაზღვროს ისე, რომ მიწოდების ბაზარზე არსებული
ალტერნატივები არ შეიზღუდოს და შეიქმნას კონკურენცია.
შემსყიდველმა ტენდერის ჩატარების დროს უნდა უზრუნველყოს საბიუჯეტო
სახსრების რაციონალური ხარჯვა, შესყიდვის მონაწილეთა შორის ჯანსაღი
კონკურენცია და პრეტენდენტთა მიმართ პროპორციული,
არადისკრიმინაციული მიდგომა.11

ფაქტობრივი გარემოება: 2019 წელს მერიამ გამოაცხადა ტენდერი12 15 ერთეული
საზოგადოებრივი ავტობუსის შესყიდვაზე, სავარაუდო ღირებულებით − 3,419.5
ათასი ლარი. ტენდერი წარიმართა უკონკურენტოდ, მხოლოდ შპს „ჯი-თი
გრუპის“ მონაწილეობით, რომელმაც გაიმარჯვა და მასთან გაფორმდა
ხელშეკრულება ღირებულებით – 3,330.0 ათასი ლარი. ერთი ავტობუსის
ღირებულებამ შეადგინა – 220.0 ათასი ლარი.

ტენდერის პროცესის შესწავლით გამოვლინდა, რომ სატენდერო დოკუმენტაცია
მოიცავდა ისეთ მოთხოვნებს, რომლებიც ზღუდავდა კონკურენციას და
მორგებული იყო კონკრეტულ მწარმოებელზე13 და მის ოფიციალურ დილერზე
საქართველოში.14 კერძოდ, ავტობუსის ძირითადი ტექნიკური მახასიათებლები
– სიგრძე, სიგანე და სიმაღლე მოთხოვნილი იყო, მცირე დიაპაზონით.15 ასევე −
გადაცემათა კოლოფი, ძრავა და ავტობუსი უნდა ყოფილიყო ერთი მარკის.
გარდა ამისა, სხვა ტექნიკურ მახასიათებლებში წარმოდგენილი იყო ავტობუსის
ფერი, მაქსიმალური წონა, ძრავის მოცულობა, ძრავის სიმძლავრე, აირის
გამონაბოლქვის ემისიის კლასი, შიდა სიმაღლე და სხვ.16

კონკურენციის შეზღუდვაზე ასევე მიუთითებს სახელმწიფო შესყიდვების
სააგენტოს ოფიციალური ვებგვერდის სპეციალურ მოდულში დაფიქსირებული
მიმოწერა. კერძოდ, აღნიშნულ ტენდერში მონაწილეობის სურვილს
გამოთქვამდა ხუთი კომპანია,17 თუმცა არსებული შეზღუდვების გამო, ეს ვერ
მოახერხეს. ისინი აცხადებდნენ, რომ სატენდერო დოკუმენტაციით
განსაზღვრული იყო მოთხოვნები კონკრეტული ავტობუსის, კერძოდ, ISUZU
Novociti-ის მოდელის სასარგებლოდ.

18 პასუხისმგებელი პირის განმარტებით, დოკუმენტები ვერ წარმოადგინეს, რადგან სავარაუდო ღირებულების დასადგენად მიმწოდებლებთან
გამოკითხვა გაიგზავნა ერთ-ერთი ყოფილი თანამშრომლის ელექტრონული ფოსტიდან, რისი აღდგენაც ვერ მოხერხდა. აღნიშნული არგუმენტი
აუდიტის ჯგუფის მიერ ვერ იქნება გაზიარებული.
19 NAT180010256.
20 სახელმწიფო შესყიდვების სააგენტოს თავმჯდომარის 2017 წლის 14 ივნისის №12 ბრძანება „ელექტრონული ტენდერის ჩატარების წესის
დამტკიცების შესახებ“, მუხლი 32, პუნქტი 5.
21 NAT190004530.
22 ამხანაგობა „კაპიტელი +“; შპს „დამბა“და შპს „თბილი სახლი“.
23 დააფიქსირა ყველაზე დაბალი ფასი - 1,809.4 ათასი ლარი.

დასკვნა

2.2.2 შენობის
რეაბილიტაციის შესყიდვის
ხარვეზები

გარდა იმისა, რომ სატენდერო პირობები ზღუდავდა კონკურენციას, შესყიდვის
ობიექტის სავარაუდო ღირებულების განსაზღვრისათვის საჭირო შესაბამისი
ბაზრის კვლევის დამადასტურებელი დოკუმენტები მერიამ ვერ წარმოადგინა.18

ვინაიდან ბაზრის კვლევა არ იყო სათანადოდ ჩატარებული, აუდიტის ჯგუფმა
ჩაატარა დამატებითი აუდიტორული პროცედურები, შესწავლილ იქნა
საქართველოს მასშტაბით გამართული მსგავსი ტენდერები. გამოვლინდა, რომ
იმავე პერიოდში ზუგდიდის მუნიციპალიტეტის მიერ გამოცხადებულ
ტენდერში მონაწილეობის მსურველი კომპანია მსგავსი ტექნიკური
მახასიათებლების მქონე ავტობუსს ერთ-ერთ მუნიციპალიტეტს სთავაზობდა
178.8 ათას ლარად.19

მერიამ სატენდერო პროცესი წარმართა იმგვარად, რომ ტექნიკური მოთხოვნები
განსაზღვრა კონკრეტული მიმწოდებლის ინტერესების სასარგებლოდ. კერძოდ,
შესყიდვის ობიექტის სავარაუდო ღირებულება არ იყო გაანგარიშებული ბაზრის
სათანადო კვლევის საფუძველზე, ხოლო სატენდერო დოკუმენტაცია მოიცავდა
სხვადასხვა სახის შემზღუდავ მოთხოვნას. შედეგად, მუნიციპალიტეტმა
დაკარგა მნიშვნელოვანი ეკონომიის მიღების შესაძლებლობა.

კრიტერიუმი: შემსყიდველი ორგანიზაცია ვალდებულია უზრუნველყოს
შესყიდვებისათვის განკუთვნილი ფულადი სახსრების რაციონალური ხარჯვა.
ყველაზე დაბალი წინადადების ფასის მქონე პრეტენდენტის
დისკვალიფიკაციის შემთხვევაში, სატენდერო კომისია, არაუგვიანეს 5 სამუშაო
დღის ვადაში, დადგენილი წესით, აფასებს მომდევნო ყველაზე დაბალი
წინადადების ფასის მქონე პრეტენდენტს ან იღებს ელექტრონული ტენდერის
შეწყვეტის შესახებ გადაწყვეტილებას, თუ მომდევნო პრეტენდენტის
წინადადების ფასი, ბაზარზე შეცვლილი გარემოებების შედეგად,
მნიშვნელოვნად აღემატება ამ შესყიდვის ობიექტის საბაზრო ღირებულებას.20

ფაქტობრივი გარემოება: მუნიციპალიტეტმა 2019 წელს გამოაცხადა ტენდერი21

ანაკლიის ადმინისტრაციულ ერთეულში არსებული კაფე-რესტორნების
სარეაბილიტაციო სამუშაოების შესყიდვაზე, სავარაუდო ღირებულებით −
2,261.8 ათასი ლარი. ტენდერში მონაწილეობა მიიღო სამმა პრეტენდენტმა,22

საიდანაც გაიმარჯვა შპს „დამბამ“ სატენდერო ღირებულებით − 2,129.7 ათასი
ლარი.

ტენდერის შესწავლით გამოვლინდა, რომ დისკვალიფიკაცია მიენიჭა ყველაზე
დაბალი ფასის მქონე პრეტენდენტს − ამხანაგობა „კაპიტელი+“-ს,23 რომლის

24 პრეტენდენტს არ ჰქონდა წარმოდგენილი ინფორმაცია ლიფტის ტექნიკური აღწერილობის/მახასიათებლების შესახებ. შესაბამისად,
სატენდერო კომისიამ მას დოკუმენტაციის დაზუსტების გარეშე მიანიჭა დისკვალიფიკაცია.
25 ამხანაგობის წევრები: შპს „კაპიტელი“და შპს „ალიანსი“თეთრ სიაში დარეგისტრირებული მიმწოდებლებია.
26 ობიექტის მიღება-ჩაბარება მოხდა 2020 წლის 12 აგვისტოს. ობიექტი არ ფუნქციონირებს ერთ წელზე მეტია.
27 სახელმწიფო შესყიდვების სააგენტოს თავმჯდომარის 2017 წლის 14 ივნისის №12 ბრძანება „ელექტრონული ტენდერის ჩატარების წესის
დამტკიცების შესახებ,“ მუხლი 32, პუნქტი 5.
28 „ელექტრონული ტენდერის ჩატარების წესის დამტკიცების შესახებ“ სახელმწიფო შესყიდვების სააგენტოს თავმჯდომარის 2017 წლის 14
ივნისის №12 ბრძანება, მუხლი 33.
29 „სახელმწიფო შესყიდვების შესახებ“ საქართველოს კანონი, მუხლი 21, პუნქტი 5.

დასკვნა

რეკომენდაცია №2

2.2.3 სამუშაოების
მიწოდების ვადის
დაუსაბუთებელი ზრდა და
დაურიცხავი
პირგასამტეხლო

სატენდერო ფასი 320.3 ათასი ლარით დაბალი იყო გამარჯვებული
პრეტენდენტის მიერ წარმოდგენილ ფასთან შედარებით.24

აღსანიშნავია, რომ დისკვალიფიცირებულ დაბალფასიან პრეტენდენტს გააჩნდა
ინფრასტრუქტურული პროექტების შესრულების საკმარისი გამოცდილება.25

აგრეთვე, ბაზარზე შეცვლილი გარემოებების შედეგად, გამარჯვებული
პრეტენდენტის მიერ წარმოდგენილი ფასი მნიშვნელოვნად აღემატებოდა ამ
შესყიდვის ობიექტის საბაზრო ღირებულებას.

აუდიტის ჯგუფის მიერ პროექტის დათვალიერებით გამოვლინდა, რომ
რეაბილიტირებული შენობა არ ფუნქციონირებს.26 პასუხისმგებელი პირის
განმარტებით, შენობა საჭიროებს დამატებით სარეაბილიტაციო სამუშაოებს და
შემდგომ მოვლა-პატრონობას. შესაბამისად, რესტორნის სარეაბილიტაციო
სამუშაოები არ იყო ისეთი პროექტი, რომლის მოკლევადიან პერიოდში
დაუსრულებლობა გამოიწვევდა მუნიციპალური ინტერესების ზიანს.
აღნიშნული გარემოებების გათვალისწინებით,  მუნიციპალიტეტს შეეძლო
შეეწყვიტა ტენდერი და გამოეცხადებინა ხელახლა.27

მერიამ სახელმწიფო შესყიდვების განხორციელების პროცესში ვერ
უზრუნველყო საბიუჯეტო სახსრების რაციონალური ხარჯვა.
მუნიციპალიტეტმა სატენდერო პროცესი წარმართა იმგვარად, რომ ბაზარზე
შეცვლილი გარემოებების გათვალისწინებით, არ გამოიყენა უფლება, შეეწყვიტა
ტენდერი და ხელახლა გამოეცხადებინა იგი. შედეგად, მუნიციპალიტეტმა
დაკარგა მნიშვნელოვანი ეკონომიის მიღების შესაძლებლობა.

მერიამ, სახელმწიფო შესყიდვების განხორციელების პროცესში დააწესოს ისეთი
სატენდერო მოთხოვნები, რომლებიც გამომდინარეობს მუნიციპალიტეტის
ინტერესებიდან და საჭიროებებიდან. გარდა ამისა, შესყიდვების პროცესი
წარმართოს ისე, რომ უზრუნველყოს პრეტენდენტების მიმართ სამართლიანი
მიდგომა. მუნიციპალიტეტმა შეისწავლოს შესყიდვებში გამოვლენილი
კონკრეტული ფაქტები, გამოავლინოს დარღვევაზე პასუხისმგებელი პირები და
გაატაროს მათ მიმართ შესაბამისი ღონისძიებები.

კრიტერიუმი: სახელმწიფო შესყიდვების კანონმდებლობის შესაბამისად,28

შესყიდვის მხარეებს შორის გაფორმებული ხელშეკრულებით განისაზღვრება
საქონლის მიწოდების, მომსახურების გაწევის ან/და სამუშაოს შესრულების
ვადა. ხელშეკრულების პირობები შეიძლება შეიცვალოს და სამუშაოს
დასრულების ვადა გადაიწიოს მხოლოდ წინასწარ გაუთვალისწინებელი
მიზეზების გამო. ნებისმიერი ცვლილება, რომელსაც მოჰყვება
შემსყიდველისათვის პირობების გაუარესება − დაუშვებელია, გარდა
კანონმდებლობით გათვალისწინებული შემთხვევებისა.29

30 მუნიციპალიტეტსა და მიმწოდებელს შორის გაფორმებული ხელშეკრულების პირობები.
31 NAT190000713.
32 ბეტონის სამუშაოები შესრულებული იყო უხარისხოდ, კერძოდ, აღინიშნებოდა კონსტრუქციული ბზარები.

სამუშაოების დასრულების ვადაში შეუსრულებლობის შემთხვევაში,
მიმწოდებელი ჯარიმდება ხელშეკრულებით განსაზღვრული  პირობების
შესაბამისად.30

ფაქტობრივი გარემოება: 2019-2020 წლებში ინფრასტრუქტურული პროექტების
მშენებლობის შესყიდვის პროცესი წარიმართა იმგვარად, რომ მერია
არაობიექტურად ზრდიდა ობიექტის მიწოდების ვადებს და სამუშაოების
დაგვიანებით შესრულებისთვის არ იყენებდა ხელშეკრულებით
გათვალისწინებულ საჯარიმო სანქციებს. წარმოდგენილი დოკუმენტების
თანახმად, სამუშაოების დასრულების ვადის ზრდის მიზეზებად ძირითადად
დასახელებულია არახელსაყრელი კლიმატური პირობები, სახარჯთაღრიცხვო
ხარვეზები, სამუშაოების განხორციელების ორგანიზაციული პრობლემები და
სხვ.

შესყიდვის ობიექტის მიწოდების ვადები უამინდობის მოტივით გაიზარდა 18
ხელშეკრულების შემთხვევაში, ღირებულებით − 12,346.5 ათასი ლარი.
ცვლილებების საფუძველია სსიპ − გარემოს ეროვნული სააგენტოდან
წარმოდგენილი ცნობები ნალექიანი დღეების რაოდენობის შესახებ.
აღსანიშნავია, რომ საპროექტო დაწესებულებების მიერ სამუშაოების
შესასრულებლად დადგენილი ვადა, როგორც წესი, ითვალისწინებს ნალექიან
დღეებსაც. მუნიციპალიტეტი შესყიდვის პროცედურას ატარებს აღნიშნული
პრინციპის გათვალისწინებით, რომელსაც ეთანხმება პრეტენდენტიც. გარდა
ამისა, მიმწოდებლების მიერ წარმოდგენილი ცნობები შეიცავს მონაცემებს
კონკრეტულ პერიოდში ნალექიანი დღეების რაოდენობის შესახებ და არ
მიუთითებს, რომ ეს მონაცემები აღემატება რეგიონის საშუალო მაჩვენებელს და
ფორსმაჟორულია.

ამდენად, მიწოდების ვადის გადაწევის რეალური მიზეზი იყო სამუშაოების
არასათანადო შესრულება. ნაცვლად იმისა, რომ მუნიციპალიტეტს
განეხორციელებინა შესაბამისი რეაგირება, მიმწოდებლებს არაობიექტურად
უხანგრძლივებდა სამუშაოების შესრულების ვადებს და არ იყენებდა
ხელშეკრულებით განსაზღვრულ საჯარიმო სანქციას. იმ შემთხვევაში, თუკი
მუნიციპალიტეტი არ გაზრდიდა სამუშაოების მიწოდების ვადას,
მიმწოდებლებს 18 ხელშეკრულების ფარგლებში დაერიცხებოდა
პირგასამტეხლო, სულ 261.1 ათასი ლარი (იხ. დანართი №1).

აღსანიშნავია, რომ მერიამ საჯარიმო სანქცია არ გაავრცელა იმ შემთხვევაშიც,
როდესაც მიმწოდებელმა სამუშაოები დაასრულა ხელშეკრულებით
გათვალისწინებული მიწოდების ვადის დაგვიანებით. კერძოდ: მერიამ 2019
წელს ხელშეკრულება გაუფორმა შპს „ბეტკოს“ ოფაჩხაფუს ადმინისტრაციულ
ერთეულში საავტომობილო გზის სარეაბილიტაციო სამუშაოებზე,
ღირებულებით − 896.7 ათასი ლარი.31 ტენდერი წარმოადგენდა ორეტაპიან
სამუშაოს. პირველი ეტაპის მიწოდების ვადად განისაზღვრა 2019 წლის 30
აპრილი. 2 ივლისის ინსპექტირების ანგარიშით დგინდება, რომ მიმწოდებელს
გამოსასწორებელი ჰქონდა 58.9 ათასი ლარის ღირებულების სამუშაოები.32

33896,720.0 X 0.1% X 141 = 126.4 ათასი.
34 NAT190000713.
35 NAT190000711.
36 2020 წლის 23 მარტს მიმწოდებელმა მერიას მიმართა წერილით, რომ სამუშაოების მიმდინარეობისას წარმოიშვა გარკვეული გარემოებები,
რომლებიც საჭიროებდა შესაბამის საინჟინრო გადაწყვეტილებებს და კომპანია მზად იყო შეთანხმების შემდეგ უმოკლეს ვადებში წარმოედგინა
კორექტირებული საპროექტო-სახარჯთაღრიცხვო დოკუმენტაცია. მერიამ 2020 წლის 16 აპრილს ამ საკითხთან დაკავშირებით მიმართა პროექტის
ავტორს და თან დაურთო მიმწოდებლის წერილი. ამ მომართვიდან 83 კალენდარული დღის შემდეგ, საპროექტო კომპანიამ მერიას შეატყობინა,
რომ წერილს თან არ ერთვოდა კორექტირებული დოკუმენტაცია, რომელიც სჭირდებოდათ გადაწყვეტილებების მისაღებად.
37 NAT190000708.
38 რკინაბეტონის სანიაღვრე არხების მოწყობა.
39 2019 წლის 2 ოქტომბერს მიმწოდებელმა მიმართა მერიას, რომ საჭირო იყო რკინაბეტონის კიუვეტების მოწყობის სამუშაოების კორექტირება.
აღნიშნულზე 2019 წლის 21 ოქტომბერს მერიამ მიმართა საპროექტო ორგანიზაციას, ხოლო 2020 წლის 30 იანვარს საპროექტომ მერიას აცნობა,
რომ მიმწოდებლის მიერ არ იყო მითითებული, კონკრეტულად რა სახის ცვლილება უნდა შესულიყო საპროექტო დოკუმენტაციაში.

დასკვნა

შეუსაბამობის გამოსასწორებელ ვადად, მერიამ მიმწოდებელს განუსაზღვრა
2019 წლის 30 ივლისი. მოცემული სამუშაოები მიმწოდებელმა დაასრულა 2019
წლის 18 დეკემბერს, დადგენილი ვადიდან 141 დღის დაგვიანებით.
მიუხედავად ამისა, მერიამ არ გამოიყენა ხელშეკრულებით განსაზღვრული
უფლება და არ დაარიცხა მიმწოდებელს პირგასამტეხლო, რომლის
ღირებულებაა − 126.4 ათასი ლარი.33

გარდა ამისა, სამუშაოების დასრულების ვადა გაზრდილია მუნიციპალიტეტსა
და მიმწოდებლებს შორის დაგვიანებული და არასათანადო კომუნიკაციის გამო.
აგრეთვე ხელშეკრულების ცვლილებებს იწვევდა ის გარემოება, რომ არ იყო
განსაზღვრული, თუ რა ვადაში უნდა მოეხდინა საპროექტო ორგანიზაციას
საპროექტო დოკუმენტაციის კორექტირება, კერძოდ:

 2020 წელს ოფაჩხაფუს ადმინისტრაციული ერთეულში, საავტომობილო
გზის სარეაბილიტაციო სამუშაოების მეორე ეტაპი შეჩერებული იყო
იმის გამო, რომ ხარჯთაღრიცხვის კორექტირების შესახებ საპროექტო
კომპანიამ მერიას აცნობა 158 დღის შემდეგ;34

 2019-2020 წლებში ალერტკარის (გრიგოლიში) ადმინისტრაციულ
ერთეულში გზის სარეაბილიტაციო სამუშაოების35 დასრულების ვადა
შეფერხდა 83 დღით. აღნიშნული გამოიწვია იმ გარემოებამ, რომ
ხარჯთაღრიცხვის კორექტირებასთან დაკავშირებით მერიიდან
მიღებული წერილი, საპროექტო ორგანიზაციამ 83 დღის დაგვიანებით
დაუბრუნა მერიას, რადგან არ იყო წარმოდგენილი შესაბამისი
დანართები.36

 2019-2020 წლებში ნარაზენი-შამადელას ადმინისტრაციული
ერთეულების დამაკავშირებელი გზის საფარის სარეაბილიტაციო
სამუშაოების37 ნაწილი38 შეჩერებული იყო 120 დღით.39

მუნიციპალიტეტი სათანადოდ არ იცავდა ხელშეკრულებით განსაზღვრულ
პირობებს და არ ატარებდა საკმარის ღონისძიებებს სამუშაოების დროულად
დასასრულებლად. გარდა ამისა, მუნიციპალიტეტმა არ გაატარა შესაბამისი
ღონისძიებები იმ საპროექტო ორგანიზაციების მიმართ, რომლებმაც რამდენიმე
თვის განმავლობაში ვერ მოახდინეს კორექტირებული პროექტების შეთანხმება.
მიწოდების ვადები, გაზრდილია დაუსაბუთებლად, სათანადო არგუმენტაციის
წარმოდგენის გარეშე. აღნიშნული წარმოშობს რისკს, რომ მუნიციპალიტეტს
კონკრეტული მიმწოდებლების მიმართ გააჩნდა სუბიექტური მიდგომა.
მუნიციპალიტეტს არასაკმარისი საფუძვლებით არ უნდა გაეზარდა

40 NAT190000449.
41 2019 წელს შპს „თი აი ჯი აუდიტესკორტი“ და 2020 წელს შპს „ექსპერტ ჰაუსი“ იყვნენ სამეგრელო-ზემო სვანეთის რეგიონში, 50.0 ათასი ლარის
ზევით არსებული ინფრასტრუქტული პროექტების, საზედამხედველო სამუშაოების შესყიდვის ტენდერში გამარჯვებული კომპანიები.
42 საგარანტიო ვადის გასვლამდე შესრულებული სამუშაოების ღირებულების 2.5 % არ იქნა ანაზღაურებული.

რეკომენდაცია №3

სამუშაოების მიწოდების ვადა და მიმწოდებლებზე უნდა გაევრცელებინა
ხელშეკრულებით განსაზღვრული საჯარიმო სანქციები, ჯამში 387.5 ათასი
ლარის ოდენობით.

მერიამ ინფრასტრუქტურული პროექტების განხორციელების ვადების
განსაზღვრისას, მაქსიმალურად გაითვალისწინოს სხვადასხვა ფაქტორი და
პირობა, რომელმაც შესაძლოა უარყოფითი გავლენა იქონიოს სამუშაოების
დროულ დასრულებაზე; მიწოდების ვადების ცვლილება არ განახორციელოს
დაუსაბუთებელი გარემოებებით და გაითვალისწინოს მხოლოდ ობიექტური და
ფორსმაჟორული საფუძვლების არსებობა. ამასთანავე, მუნიციპალიტეტმა
შეისწავლოს მიმწოდებლებზე საჯარიმო სანქციის დაურიცხაობის ყველა ფაქტი
და გაატაროს შესაბამისი ღონისძიებები. აღნიშნული ხელს შეუწყობს
ფაქტობრივად შესასრულებელი სამუშაოებისა  და რეალური ვადების
განსაზღვრას და გააუმჯობესებს საბიუჯეტო ასიგნებების გეგმურ და თანაბარ
ხარჯვას.

2.3 ინფრასტრუქტურული
პროექტების მართვა

2.3.1 ინფრასტრუქტურული
პროექტების მშენებლობაში
არსებული ხარვეზები

კრიტერიუმი: მუნიციპალიტეტის მიერ გაფორმებული ხელშეკრულებების
პირობების შესაბამისად, მიმწოდებელმა სამუშაო უნდა შეასრულოს ჯეროვნად,
სამუშაოების საპროექტო-სახარჯთაღრიცხვო დოკუმენტაციის, ტექნიკური
დავალების და საქართველოს კანონმდებლობით გათვალისწინებული
შესაბამისი სამშენებლო ნორმების დაცვით. სამუშაოს საგარანტიო ვადის
განმავლობაში რაიმე წუნის (ნაკლოვანებები, დეფექტი) აღმოჩენის შემთხვევაში,
მიმწოდებელი ვალდებულია საკუთარი ხარჯებით უზრუნველყოს მისი
აღმოფხვრა.

ფაქტობრივი გარემოება: 2019-2020 წლებში მუნიციპალიტეტმა შპს „საგზაოსგან“
შეისყიდა რუხის ადმინისტრაციულ ერთეულში, ზ. თოდუას ქუჩაზე გზის
სარეაბილიტაციო სამუშაოები ღირებულებით − 938.5 ათასი ლარი.40

ხელშეკრულება გულისხმობდა საგზაო სამოსისა და ზოგიერთ მონაკვეთზე
რკინაბეტონის კიუვეტების მოწყობას. ხელშეკრულებით ნაკისრი
ვალდებულებების შესრულებაზე ზედამხედველობას ახორციელებდნენ შპს „თი
აი ჯი აუდიტესკორტის“ და შპს „ექსპერტ ჰაუსის“ წარმომადგენლები.41

წარმოდგენილი დასკვნით ირკვევა, რომ საექსპერტო კომპანიამ დაადასტურა შპს
„საგზაოს“ მიერ შესრულებული სამუშაოს მოცულობა, ღირებულება და ხარისხი.
აღნიშნული ასევე დადასტურდა მუნიციპალიტეტში შექმნილი სამუშაოს
მიმღები ჯგუფის მიერ, რის საფუძველზეც მიმწოდებელს აუნაზღაურდა 913.3
ათასი ლარი.42

43 2021 წლის 2 ივლისი.

დასკვნა

მუნიციპალიტეტის წარმომადგენლებთან ერთად, აუდიტის ჯგუფმა
დაათვალიერა აღნიშნული პროექტი.43 გამოვლინდა, რომ რკინაბეტონის
კიუვეტი არ არის მოწყობილი პროექტის მიხედვით. კერძოდ, 16 სხვადასხვა
მონაკვეთზე მოწყობილი ბეტონის სანიაღვრე არხი არ ემთხვევა პროექტით
გათვალისწინებულ პიკეტაჟს. შედეგად, სანიაღვრე სათანადოდ არ ატარებს
წყალს და იტბორება ზოგიერთი მოსახლის მიმდებარე ტერიტორია. ამდენად,
რკინაბეტონის კიუვეტები, რომლებზეც დაიხარჯა 109.5 ათასი ლარი,
მოწყობილია პროექტის შეუსაბამოდ.

გარდა აღნიშნული შემთხვევისა, დათვალიერების შედეგად გამოვლინდა, რომ 11
ხელშეკრულების ფარგლებში დაზიანებულია 3,804.7 ათასი ლარის
ღირებულების შესრულებული ინფრასტრუქტურული სამუშაოების ნაწილი (იხ.
დანართი №2).
აღნიშნული სამუშაოები მუნიციპალიტეტის მიერ ჩაბარებულია სრულად.
სამუშაოების მოცულობები და ხარისხი დადასტურებულია შპს „თი აი ჯი
აუდიტესკორტის“ და შპს „ექსპერტ ჰაუსის“ დასკვნებით. მიუხედავად იმისა,
რომ შესრულებული სამუშაოების ხარისხი დადასტურებულია ექსპერტიზით,
აუდიტის ჯგუფის დათვალიერებით გამოვლინდა, რომ ობიექტები
დაზიანებულია და საჭიროებს დამატებით რეაბილიტაციას. ობიექტების
ექსპლოატაციის პროცესში გამოვლენილი უხარისხობა ძირითადად სამუშაოების
მიმდინარეობისას მოქმედი სამშენებლო წესებისა და ნორმების დარღვევის
შედეგია, რომლის გამოვლენაც საზედამხედველო და საექსპერტო
დაწესებულებებს ვალდებულებაა. დაზიანებული ობიექტების არსებობის
მიუხედავად, მუნიციპალიტეტს აღნიშნული ორგანიზაციების
პასუხისმგებლობის შესახებ არ უმსჯელია და სათანადო ღონისძიებები არ
გაუტარებია.

აღსანიშნავია, რომ დათვალიერების მომენტისათვის ინფრასტრუქტურულ
პროექტებს გააჩნდა მოქმედი საგარანტიო ვადა, რომლის ფარგლებში უნდა
გამოსწორებულიყო არსებული ნაკლოვანებები. მერიამ ობიექტებზე არსებული
დაზიანებების აღმოფხვრის მიზნით, მიმწოდებლებს მიმართა მხოლოდ
აუდიტის ჯგუფის მიერ ხარვეზების გამოვლენის შემდეგ.

მუნიციპალიტეტის მიერ დანერგილი კონტროლის მექანიზმი ვერ
უზრუნველყოფს ხარისხიანი ინფრასტრუქტურული პროექტების მიღება-
ჩაბარებას და პროექტების მდგომარეობის შესახებ მერიის დროულ
ინფორმირებას. სამუშაოების მონიტორინგის, მიღება-ჩაბარების, მოვლა-
პატრონობისა და საგარანტიო ვადის ეტაპზე არსებული მართვის სისუსტეების
გამო, დაზიანებულია ინფრასტრუქტურული პროექტები. მუნიციპალიტეტმა არ
დაადგინა დაზიანების გამომწვევი მიზეზები, საგარანტიო პერიოდში
პროექტების კონტროლზე პასუხისმგებელი პირები და ზარალის ანაზღაურების
მიზნით, მათ მიმართ არ გაატარა შესაბამისი ღონისძიებები.

მუნიციპალიტეტის აღმასრულებელმა ორგანომ შეიმუშაოს და დანერგოს
სამშენებლო სამუშაოების მიღებისა და ჩაბარების წესი, სადაც დეტალურად
იქნება გაწერილი მოქმედი სტანდარტების დაცვით სამუშაოების
შესრულებისათვის საჭირო კონტროლის მექანიზმები. ნათლად უნდა

44 „ადგილობრივი თვითმმართველობის კოდექსი“, მუხლი 16, პუნქტი 2, „თ“ ქვეპუნქტი; მუხლი 163, პუნქტი 1.
45 საქართველოს მთავრობის 2014 წლის 15 იანვრის №58 დადგენილება „სასმელი წყლის ტექნიკური რეგლამენტის დამტკიცების შესახებ“, მუხლი
1, პუნქტები: 5, 6.
46 ფუნქციონირებს რამდენიმე ერთეული ჭაბურღილი (ქსელის გარეშე), საიდანაც მოსახლეობა წყალს იღებს ადგილზე.

2.3.2 წყალმომარაგებაში
არსებული ხარვეზები

განისაზღვროს კონტროლის თითოეულ ეტაპზე ჩასატარებელი სამუშაოები და
კონტროლის განმახორციელებელი პირები, მათი მოვალეობები და
პასუხისმგებლობები. აღნიშნული ხელს შეუწყობს კონტროლის მექანიზმების
გამართულ ფუნქციონირებას, პროექტის შემოწმებისათვის საჭირო ყველა
პროცედურის სათანადოდ წარმართვას და ხარისხიანი პროექტების ჩაბარებას.
ამასთანავე, მუნიციპალიტეტმა შეისწავლოს მიმწოდებლის მიერ შესრულებული
სამუშაოების დაზიანების გამომწვევი მიზეზები, გაატაროს ღონისძიებები
შესაბამისი პასუხისმგებელი პირებისა და საექსპერტო დაწესებულებების
მიმართ და უზრუნველყოს ხარვეზების აღმოფხვრა.

კრიტერიუმი: მუნიციპალიტეტის საკუთარ უფლებამოსილებებს მიეკუთვნება
მოსახლეობის წყალმომარაგების უზრუნველყოფა. მუნიციპალიტეტი
მომსახურებას უზრუნველყოფს შესაბამისი ლიცენზიანტი კერძო სამართლის
სუბიექტების საშუალებით.44 კანონმდებლობის მიხედვით,45 სასმელი წყალი
უნდა იყოს უვნებელი. სასმელი წყლის მიმწოდებელი ორგანიზაცია
ვალდებულია აწარმოოს სასმელი წყლის ტექნიკური რეგლამენტით დადგენილ
მაჩვენებლებთან შესაბამისობის კონტროლი და მონიტორინგი, მიღებული
მონაცემების აღრიცხვა და ინფორმაციის ხელმისაწვდომობა.

ფაქტობრივი გარემოება: პრიორიტეტების დოკუმენტებისა და პროგრამული
ბიუჯეტების შესაბამისად, მუნიციპალიტეტის ერთ-ერთი პრიორიტეტული
მიმართულებაა სასმელი წყლის სისტემების რეაბილიტაცია და ექსპლოატაცია. ამ
მიმართულებით, 2019-2020 წლებში 1,377.4 ათასი ლარი დაიხარჯა.

აუდიტის ჯგუფმა, მერიის მიერ წარმოდგენილ მასალებზე დაყრდნობით,
შეისწავლა მუნიციპალიტეტში წყლის სისტემების ზოგადი მდგომარეობა. ქალაქ
ზუგდიდის და ორი სოფლის − ანაკლიისა და განმუხურის მოსახლეობისთვის
სასმელი წყლის მიწოდებას უზრუნველყოფს შპს „საქართველოს
გაერთიანებული წყალმომარაგების კომპანია“. დანარჩენი 46 ადმინისტრაციული
ერთეულიდან 2-ს წყალი მიეწოდება მუდმივად, 22 ერთეულში მცხოვრებ 31,682
ოჯახს  წყალი მიეწოდება გრაფიკით, ხოლო სხვა 22 ერთეულის  7,571
ოჯახისთვის წყლის სისტემები არ არის მოწყობილი.46 მოსახლეობის
წყალმომარაგების გამართულ ფუნქციონირებაზე პასუხისმგებელია
მუნიციპალიტეტის მიერ დაფუძნებული ა(ა)იპ − „კეთილმოწყობის მართვის
ცენტრი“, რომელიც არ ფლობს კანონით განსაზღვრულ ლიცენზიას.

პასუხისმგებელი პირების განმარტებით, მოსახლეობისთვის ინდივიდუალური
წყლის მრიცხველები არ არის დამონტაჟებული, არ მიმდინარეობს წყლის
სარგებლობისთვის შესაბამისი საფასურის გადახდა. მუნიციპალიტეტი არ
აწარმოებს  სასმელი წყლის ლაბორატორიულ კვლევას და სოფლის
მოსახლეობაზე მიწოდებული წყლის ხარისხი არ მოწმდება; ჭები და სათავე
ნაგებობები, საიდანაც მოსახლეობას წყალი მიეწოდება, არ არის აღჭურვილი
გამწმენდი ნაგებობებით და წყლის დაქლორვის საშუალებებით.

47 „ადგილობრივი თვითმმართველობის კოდექსი“, მუხლი 109.

მუნიციპალიტეტი საბიუჯეტო რესურსების ნაწილს ხარჯავს წყლის სისტემების
მოწყობასა და რეაბილიტაციაზე. მიუხედავად ამისა, მოსახლეობის უმეტეს
ნაწილს სასმელი წყალი არ მიეწოდება ან მიეწოდება გრაფიკით; მიწოდებული
წყალი არ იწმინდება და მისი ხარისხი არ მოწმდება. პრობლემა სისტემური
ხასიათისაა,თუმცა მერიას მისი მოგვარების მიზნით სათანადო ღონისძიებები არ
გაუტარებია.

მერიამ, საკრებულოსთან შეთანხმებით, დაგეგმოს და განახორციელოს
კომპლექსური ღონისძიებები, რომლებიც გონივრულ ვადაში უზრუნველყოფს
წყალმომარაგების მოწესრიგებას და წყლის ხარისხის შემოწმებას. ამასთანავე,
ღონისძიებათა გეგმა უნდა ითვალისწინებდეს როგორც წყლის, ასევე საბიუჯეტო
რესურსების რაციონალურ ხარჯვას. აღნიშნული ხელს შეუწყობს მოსახლეობის
სოციალური პირობების გაუმჯობესებას და წყლის სისტემის გამართულ
ფუნქციონირებას.

2.4 ქონების მართვა და
განკარგვა

2.4.1 მიუღებელი საიჯარო
თანხა

კრიტერიუმი: კანონმდებლობის მიხედვით, თვითმმართველი ერთეული
ქონებრივი უფლებების განხორციელებისას ვალდებულია, შესაბამისი
კონტროლის მექანიზმების გამოყენებით, უზრუნველყოს ქონების მონიტორინგი
და დაიცვას მუნიციპალიტეტის, როგორც მესაკუთრის, კანონიერი ინტერესები.47

ქონების სარგებლობის უფლებით გადაცემის შემთხვევაში, თვითმმართველი
ერთეული ვალდებულია უზრუნველყოს უფლებამოსილი პირის მიერ
შესაბამისი საფასურის ჩარიცხვა ადგილობრივ ბიუჯეტში, რაც
მუნიციპალიტეტის საკუთარი შემოსავლების ერთ-ერთი წყაროა.
ფაქტობრივი გარემოება: მუნიციპალიტეტში 2019-2020 წლებში მოქმედებდა 49
საიჯარო ხელშეკრულება. ჩატარებული აუდიტორული პროცედურებით
გამოვლინდა, რომ მერია სრულად ვერ იღებდა ხელშეკრულებებით
გათვალისწინებულ ქირის თანხას. 2021 წლის პირველი იანვრის მდგომარეობით,
საიჯარო ქირა სრულად არ არის გადახდილი 17 ხელშეკრულების ფარგლებში.
გადაუხდელი საიჯარო თანხა სულ შეადგენს 39.1 ათასი ლარს, მათ შორის,  37.6
ათასი ლარი ძირითადი თანხა, ხოლო 1.5 ათასი ლარი − დარიცხული საურავია.
მიუხედავად იმისა, რომ მოიჯარეები არღვევდნენ ხელშეკრულებით
განსაზღვრულ პირობებს და დროულად არ იხდიდნენ საიჯარო ღირებულებას,
კუთვნილი თანხების ამოსაღებად მუნიციპალიტეტს სათანადო ღონისძიებები არ
გაუტარებია.

აღსანიშნავია, რომ მუნიციპალიტეტის წინა აუდიტის პერიოდშიც გამოვლინდა
მსგავსი ხარვეზები. მიუხედავად ამისა, მერიამ არც 2019-2020 წლებში
გაითვალისწინა აუდიტის სამსახურის მიერ წინა აუდიტის პერიოდში
გამოვლენილი გარემოება.

მუნიციპალიტეტმა ვერ უზრუნველყო იჯარიდან მისაღები შემოსავლის
სრულად და დროულად მობილიზება. ქონების მართვასა და განკარგვაში

48 ზუგდიდის მუნიციპალიტეტის საკრებულოს 2018 წლის 23 იანვრის №8 დადგენილება.
49 „საფინანსო-საბიუჯეტო და შესყიდვების სამსახურის დებულების დამტკიცების შესახებ“ საკრებულოს 2019 წლის 6 სექტემბრის №37
დადგენილება.
50 2019 წელს მიღებულია 524.1 ათასი ლარი, 2020 წელს - 449.5 ათასი ლარი.
51 852.5 – 829.9 = 22.6 ათასი.

არსებული კონტროლის სუსტი მექანიზმების გამო, მუნიციპალიტეტი კარგავს
კუთვნილი შემოსავლების სრულად მიღების შესაძლებლობას.

მერიამ შეიმუშაოს კონტროლის სათანადო მექანიზმები, რომელიც
უზრუნველყოფს ქონების განკარგვის ხელშეკრულებით გათვალისწინებული
პირობების შესრულებას. საკუთრებაში არსებული ქონების მართვისა და
განკარგვის გასაუმჯობესებლად, ჩაატაროს მიუღებელი თანხების
ინვენტარიზაცია, გამოავლინოს პასუხისმგებელი პირები და გაატაროს
შესაბამისი ღონისძიებები კუთვნილი თანხების მისაღებად.

2.5 მოსაკრებლები

2.5.1 დასუფთავების
მიუღებელი მოსაკრებელი

დასკვნა

კრიტერიუმი: საკრებულოს დადგენილებით,48 დასახლებული ტერიტორიის
დასუფთავებისათვის, მუნიციპალიტეტის მოსახლეობისათვის,
ორგანიზაციებისათვის, ინდივიდუალური მეწარმეებისა და იურიდიული
პირებისათვის განსაზღვრულია მოსაკრებლის გადახდა. დებულების თანახმად,49

დასუფთავების მოსაკრებლის ადმინისტრირება ევალება მერიის საფინანსო-
საბიუჯეტო და შესყიდვების სამსახურის შემოსულობების განყოფილებას.
დადგენილი მოსაკრებლის გადაუხდელობის შემთხვევაში, მუნიციპალიტეტი
უფლებამოსილია დავალიანების მქონე პირების მიმართ გაატაროს კანონით
გათვალისწინებული ღონისძიებები.

ფაქტობრივი გარემოება: 2019-2020 წლებში მუნიციპალიტეტის ბიუჯეტში
დასუფთავების მოსაკრებლის სახით მიღებულია 973.6 ათასი ლარი,50 მათ შორის,
სხვადასხვა ორგანიზაციიდან და მეწარმე სუბიექტებიდან მიღებულია 829.9
ათასი ლარი, ხოლო მოსახლეობიდან − 143.7 ათასი ლარი.

მერიის მიერ მოწოდებული მოსაკრებლის გადამხდელთა ბაზის მიხედვით,
ორგანიზაციებიდან და მეწარმე სუბიექტებიდან დასუფთავების მისაღები
მოსაკრებლის ოდენობა 2019-2020 წლებში 852.5 ათას ლარს შეადგენს.
შესაბამისად, აღნიშნულ პერიოდში მუნიციპალიტეტის ბიუჯეტმა მხოლოდ
ორგანიზაციებიდან და მეწარმე სუბიექტებიდან დასუფთავების მოსაკრებლის
სახით ვერ მიიღო 22.6 ათასი ლარი.51

მერიის შესაბამისი სამსახურის მიერ არ იყო განხორციელებული სათანადო
სამართლებრივი ღონისძიებები იმ პირების მიმართ, რომელთაც ევალებოდათ
მოსაკრებლის გადახდა. შედეგად, ადგილობრივი ბიუჯეტი  ვერ  იღებს კუთვნილ
შემოსავლებს.
მერიამ, საკრებულოს დადგენილების შესაბამისად, უზრუნველყოს
დასუფთავების მოსაკრებლის გადამხდელთა სრული ბაზის შექმნა და წლის
განმავლობაში მისაღები მოსაკრებლის ოდენობის გაანგარიშება. ასევე, დანერგოს
კონტროლის ისეთი მექანიზმები, რომლებიც უზრუნველყოფს დასუფთავების

52 საქართველოს მთავრობის 2014 წლის 6 თებერვლის №121 დადგენილება.
53 აგაი სისტემა – სისტემა/საშუალება, რომლის გამოყენებით ავტორიზებული ავტომობილის ავზზე მონტაჟდება სპეციალური ჩიპი (მეხსიერების
ბარათი), რომლის საშუალებითაც ხდება ავტომობილის იდენტიფიცირება ავტოგასამართ სადგურზე.
54 დათვლილია მხოლოდ ის შემთხევევები, როდესაც ავზზე ხუთი და მეტი ლიტრის ზევით არის ჩასხმული საწვავი.

მოსაკრებლის სახით მისაღები შემოსავლების მუნიციპალიტეტის ბიუჯეტში
მობილიზებას.

2.6 წარმომადგენლობითი
და აღმასრულებელი
ორგანოების დაფინანსება

2.6.1 ავტოპარკის საწვავისა
და მოვლა-შენახვის
ხარჯვისას გამოვლენილი
ნაკლოვანებები

კრიტერიუმი: საქართველოს მთავრობის დადგენილების მიხედვით,52 2019-2020
წლებში მუნიციპალიტეტისათვის სამსახურებრივი უფლებამოსილების
განსახორციელებლად რეკომენდებული იყო 8-10 სამორიგეო ავტომანქანა.

ადგილობრივი თვითმმართველობის ორგანოებს ეთხოვათ მუნიციპალური
ავტოპარკის გადანაწილების, კლასიფიკაციისა და სამსახურებრივი ავტომანქანის
შესყიდვის წესის თაობაზე მიიღონ ნორმატიული აქტი, დადგენილებით
განსაზღვრული წესისა და პრინციპების შესაბამისად.

სახელმწიფო შესყიდვების სააგენტო პრიორიტეტულად მიიჩნევს საწვავით
გამართვა განხორციელდეს აგაი სისტემის გამოყენებით,53 ვინაიდან სხვა
საშუალებები ვერ უზრუნველყოფს საწვავის ხარჯვაზე სათანადო კონტროლს.

ფაქტობრივი გარემოება: მერიამ ვერ წარმოადგინა „სახელმწიფო ავტოპარკის
გადანაწილების, კლასიფიკაციისა და სამსახურებრივი ავტომანქანის შესყიდვის
ან ჩანაცვლების წესის“ შესაბამისად მიღებული სამართლებრივი აქტი.
საქართველოს მთავრობის სამართლებრივი აქტი თვითმმართველობებისათვის
სარეკომენდაციო ხასიათისაა, თუმცა საბიუჯეტო სახსრების რაციონალური და
გონივრული ხარჯვის პრინციპიდან გამომდინარე, მიზანშეწონილია მისი
შესრულება.

2019-2020 წლებში, მუნიციპალიტეტში სამსახურებრივი უფლებამოსილების
განსახორციელებლად გამოყენებული სატრანსპორტო საშუალებების რაოდენობა
მნიშვნელოვნად აღემატებოდა რეკომენდებულ ზღვრულ ოდენობას. კერძოდ,
ნაცვლად 10 სამორიგეო მანქანისა, მუნიციპალიტეტი სარგებლობდა ბალანსზე
რიცხული 22 სამორიგეო მანქანით და 169 კერძო საკუთრებაში არსებული
ავტომობილით.

წარმოდგენილი მონაცემების მიხედვით, 2019-2020 წლებში მუნიციპალიტეტის
მიერ გაიხარჯა 601.2 ათასი ლარის ღირებულების საწვავი, მათ შორის: 228.5
ათასი ლიტრი ბენზინი, ღირებულება − 442.5 ათასი ლარი და 77.0 ათასი ლიტრი
დიზელი, ღირებულება − 158.7 ათასი ლარი. აუდიტის ჯგუფმა შეისწავლა
ავტომობილებზე საწვავის ხარჯვის დოკუმენტაცია, მათ შორის „აგაი“ სისტემის
მონაცემები. გამოიკვეთა, რომ რიგ შემთხვევებში, ავტოსატრანსპორტო
საშუალებებში ერთჯერადად ჩასხმულია ავტომობილების ავზის მოცულობაზე
მეტი ოდენობის საწვავი. კერძოდ, გამოვლინდა 44 ავტომანქანაზე ავტომობილის
ავზის მოცულობაზე გადაჭარბებით საწვავის ჩასხმის 863 შემთხვევა.54 ამ

დასკვნა

რეკომენდაცია №8

ავტომანქანებზე ჯამურად სულ ჩასხმულია 145.1 ათასი ლარის ღირებულების,
71,908 ლიტრი საწვავი. ავტომობილების ავზის მოცულობაზე მეტი საწვავის
ჩასხმა შესაძლებელია იმ შემთხვევაში, თუ ე.წ. ჩიპი მოხსნილია და
მიმაგრებულია სხვა ავტომობილის ავზზე ან/და სხვა სახის რეზერვუარზე (იხ.
დანართი №3).

ასევე შესამოწმებელ პერიოდში გამოიკვეთა ავტოსატრანსპორტო საშუალებებზე
დროის მცირე მონაკვეთში არაერთგზის და ავზის მოცულობასთან შედარებით
შეუსაბამოდ მეტი ოდენობით საწვავის ჩასხმის ფაქტები (იხ. დანართი №4).
მერიის წარმომადგენლებთან ერთად, აუდიტის ჯგუფმა დაათვალიერა
მუნიციპალიტეტის მიერ სამსახურებრივი საჭიროებისათვის გამოყენებული
სატრანსპორტო საშუალებები. გამოვლინდა, რომ „აგაი“ სისტემის ჩიპი მყარად
არ იყო დამაგრებული 11 ავტომანქანაზე, მოხსნილი იყო 6 მანქანაზე, აქედან 4
„ჩიპის“ ადგილმდებარეობა პასუხისმგებელი პირების მიერ ვერ დადგინდა.
შესაბამისად, „აგაი“ სისტემის ჩიპის გამოყენება შესაძლებელი იყო სხვა
მანქანებზეც. აღნიშნული გარემოებები წარმოშობს არაავტორიზებულ
ავტომანქანებში საწვავის ჩასხმისა და მისი არასამსახურებრივი დანიშნულებით
გამოყენების რისკებს.

აღსანიშნავია, რომ მუნიციპალიტეტის წინა აუდიტის პერიოდშიც გამოვლინდა
მსგავსი ხარვეზები. მიუხედავად ამისა, მერიამ არც 2019-2020 წლებში
გაითვალისწინა აუდიტის სამსახურის მიერ წინა აუდიტის პერიოდში
გამოვლენილი გარემოება და რეკომენდაცია.

მუნიციპალიტეტს არ აქვს მიღებული საქართველოს მთავრობის დადგენილებით
განსაზღვრული ნორმატიული აქტი მუნიციპალური ავტოპარკის
გადანაწილების, კლასიფიკაციისა და სამსახურებრივი ავტომანქანის შესყიდვის
წესის თაობაზე. მუნიციპალიტეტის მიერ სამსახურებრივი უფლებამოსილების
განსახორციელებლად გამოყენებული სატრანსპორტო საშუალებების რაოდენობა
მნიშვნელოვნად აღემატება დადგენილებით რეკომენდებულ ზღვრულ
ოდენობას.
მერიაში ავტოსატრანსპორტო საშუალებების მიერ საწვავის ხარჯვის პროცესში
არსებული კონტროლის მექანიზმები სრულად ვერ უზრუნველყოფს საწვავის
მიზნობრივი ხარჯვის ეფექტიან კონტროლს. ასევე, აგაი სისტემის არსებული
მეთოდით გამოყენება, მათ შორის, ავტომობილის ავზიდან დამაგრებული
„ჩიპის“ მოხსნისა და გადაადგილების შესაძლებლობა, ერთჯერადად
ავტომობილების ავზის მოცულობაზე მეტი ოდენობით საწვავის ჩასხმის
ფაქტები, წარმოშობს არასამსახურებრივი ავტომობილების საწვავით გამართვის
რისკებს.

მუნიციპალიტეტის წარმომადგენლობითმა ორგანომ აღმასრულებელ
ორგანოსთან შეთანხმებით, შეიმუშაოს წესი, რითაც დარეგულირდება
სამსახურებრივი უფლებამოსილების განსახორციელებლად საჭირო სამორიგეო
ავტომანქანების რაოდენობა და განისაზღვრება საწვავისა და მოვლა-შენახვის
ხარჯვის კონტროლის მექანიზმები. საწვავის არამიზნობრივად ხარჯვის
პრევენციის მიზნით, მიზანშეწონილია, მერიამ დანერგოს კონტროლის
დამატებითი მექანიზმ(ებ)ი და შეიმუშაოს სათანადო პროცედურები, მათ შორის,
ალტერნატიულ პროცედურად შესაძლოა განხილულ იქნეს ავტოსატრანსპორტო

55 „ადგილობრივი თვითმმართველობის კოდექსი“, მუხლი 101, პუნქტი 2.
56 მემორანდუმის თანახმად, ასოციაცია უზრუნველყოფს კორპორაციული წევრის მონაწილეობას სახელმწიფო პოლიტიკის ფისკალურ საქმეებში,
განსაზღვრავს თვითმმართველობის ფინანსური მენეჯმენტის პრაქტიკის ძირითად პრობლემებს, დახმარებას უწევს კორპორაციულ წევრს
ბიუჯეტის ფორმირებაში, მუნიციპალიტეტის საკუთრებაში არსებული აქტივების აღრიცხვიანობის მოწესრიგებაში, უწევს კონსულტაციებს
სხვადასხვა საკითხში.

2.6.2 საკონსულტაციო
მომსახურების შეუსაბამობა

საშუალებების პერიოდული ინვენტარიზაციისას უფლებამოსილი პირების მიერ,
დამონტაჟებული საწვავის „ჩიპების“ მთლიანობის შემოწმება; სამორიგეო
ავტომობილების სამსახურებრივი დანიშნულებით გამოყენების მონიტორინგის
მიზნით, კარგი პრაქტიკის გათვალისწინებით, ასევე შესაძლოა, განხილულ იქნეს
სატელიტური (GPS) ან სხვა სახის ელექტრონული კონტროლის სისტემის
დანერგვა.

კრიტერიუმი: მუნიციპალიტეტში დასაქმებული მოსამსახურე ვალდებულია
შეასრულოს თავისი სამსახურებრივი მოვალეობები, რომლებიც განსაზღვრულია
კანონით, თანამდებობრივი ინსტრუქციებით და სხვა სამართლებრივი აქტებით.
მუნიციპალიტეტის მერიის საფინანსო-საბიუჯეტო და შესყიდვების სამსახურის
დებულების მიხედვით, სამსახურის ფუნქციებია: მუნიციპალიტეტის
საბიუჯეტო პროცესის ორგანიზება, ბიუჯეტის დაგეგმვა-ანალიზი,
შემოსულობებისა და გადასახდელების განწერა, ბიუჯეტის შესრულებაზე
მონიტორინგის განხორციელება და ბუღალტრული აღრიცხვა-ანგარიშგების
წარმოება, ქონების ინვენტარიზაციის პროცესში მონაწილეობის მიღება, მართვა
და სხვ.

მოქმედი კანონმდებლობის თანახმად,55 მუნიციპალიტეტი ვალდებულია
მოხელეთა პროფესიული განვითარებისათვის მიმართოს შრომის
ანაზღაურებისათვის გათვალისწინებული საბიუჯეტო ასიგნებების საერთო
მოცულობის, არანაკლებ, ერთი პროცენტი.

ფაქტობრივი გარემოება: 2019 წელს მუნიციპალიტეტმა მემორანდუმი გააფორმა
ა(ა)იპ − საქართველოს ადგილობრივი თვითმმართველი ერთეულების
ფინანსისტთა ასოციაციასთან.56 მემორანდუმის ფარგლებში, 2019-2020 წლებში
მუნიციპალიტეტმა ასოციაციას გადაუხადა 80.0 ათასი ლარი. პასუხისმგებელი
პირის განმარტებით, ასოციაცია მერიას ეხმარება საკუთრებაში არსებული
ქონების აღწერაში, თუმცა მუნიციპალიტეტს 2019-2020 წლებში ინვენტარიზაცია
არ ჩაუტარებია. მოსამსახურეებისათვის ტარდება ტრენინგები და სხვ., თუმცა
ასოციაციის მიერ განხორციელებული საქმიანობის შესახებ, მერიამ რაიმე სახის
დოკუმენტური მტკიცებულება ვერ წარმოადგინა.
აღსანიშნავია, რომ 2020 წელს მუნიციპალიტეტის საფინანსო-საბიუჯეტო და
შესყიდვების სამსახურში სულ დასაქმებული იყო 32 მოსამსახურე, რომელთა
შრომის ანაზღაურებამ 551.8 ათასი ლარი შეადგინა. აღნიშნულ მოსამსახურეებს
ევალებოდათ ბიუჯეტის შედგენა-შესრულება, ბუღალტრული აღრიცხვა-
ანგარიშგება, მუნიციპალიტეტის საკუთრებაში არსებული ქონების
ინვენტარიზაცია და სხვ. შესაბამისად, მერიას გააჩნდა საკმარისი შრომითი
რესურსი დაკისრებული ფუნქცია-მოვალეობების შესასრულებლად. იმ
შემთხვევაში, თუ მუნიციპალიტეტის მოსამსახურეები საჭიროებდნენ
დამატებით ცოდნას ცალკეულ საკითხთან დაკავშირებით, ნაცვლად
საკონსულტაციო მომსახურების მიღებისა, მერია ვალდებული იყო საბიუჯეტო

57 „ადგილობრივი თვითმმართველობის კოდექსი“, მუხლი 41.
58 საქართველოს ფინანსთა მინისტრის 2007 წლის 28 დეკემბრის №1321 ბრძანებით დამტკიცებული „ავტონომიური რესპუბლიკების
ბიუჯეტებისა და ადგილობრივი თვითმმართველი ერთეულების ბიუჯეტების დაფინანსებაზე მყოფი ორგანიზაციების ბუღალტრული
აღრიცხვის შესახებ ინსტრუქცია,“ მუხლი 5.
59 მუნიციპალიტეტის საკრებულოს №3 დადგენილება, 2018 წლის 5 იანვარი.
60 2019 წელს - 133.4 ათასი ლარი, 2020 წელს - 134.6 ათასი ლარი.

დასკვნა

2.6.3 საკრებულოს
წევრებზე
დაუსაბუთებლად
ანაზღაურებული ხარჯები

რესურსი მიემართა მოსამსახურეთა კვალიფიკაციის ასამაღლებლად. ამ
მიმართულებით საბიუჯეტო სახსრები არ დახარჯულა.

მუნიციპალიტეტმა ვერ წარმოადგინა საკმარისი და შესაფერისი
მტკიცებულებები იმისა, თუ რა აუცილებლობით იყო განპირობებული
საკონსულტაციო მომსახურებისთვის 80.0 ათასი ლარის გადახდა, ვინაიდან
მუნიციპალიტეტს გააჩნია შრომითი რესურსი და ვალდებულია საკუთარი
რესურსებით უზრუნველყოს მემორანდუმით გათვალისწინებული საქმიანობა.
შესაბამისად, მუნიციპალიტეტის მიერ ამ მომსახურებისთვის გადახდილი თანხა
არარაციონალური ხარჯია. მუნიციპალიტეტი ვალდებულია შრომის
ანაზღაურების, არანაკლებ, ერთი პროცენტი მიმართოს მოსამსახურეთა
კვალიფიკაციის ასამაღლებლად. აღნიშნული უზრუნველყოფს საბიუჯეტო
თანხების დაზოგვას და რაციონალურად ხარჯვას.

კრიტერიუმი: მუნიციპალიტეტის წარმომადგენლობითი ორგანოს − საკრებულოს
წევრი, გარდა თანამდებობის პირისა, თავის უფლებამოსილებას ახორციელებს
სამსახურებრივი საქმიანობისაგან მოუწყვეტლად და უსასყიდლოდ.
„ადგილობრივი თვითმმართველობის კოდექსის“ შესაბამისად,57 მას შეიძლება
აუნაზღაურდეს უფლებამოსილების განხორციელებასთან დაკავშირებული
ხარჯები, როგორიცაა, საკრებულოსა და კომისიის სხდომების, დროებითი
სამუშაო ჯგუფების მუშაობაში მონაწილეობის მიღების, ამომრჩეველთან
შეხვედრების, ასევე საკრებულოს და საკრებულოს თავმჯდომარის ცალკეული
დავალების შესრულებისათვის საჭირო ხარჯები.

მოქმედი კანონმდებლობის შესაბამისად,58 ხარჯის დამადასტურებელი
დოკუმენტია პირველადი აღრიცხვის დოკუმენტი, სადაც აღინიშნება
დოკუმენტის დასახელება, შედგენის თარიღი, სამეურნეო ოპერაციის შინაარსი,
რაოდენობა, ფასი, თანხა, სამეურნეო ოპერაციაში მონაწილე მხარეთა
დასახელება, დოკუმენტის სწორად გაფორმებისათვის პასუხისმგებელ პირთა
ხელმოწერები და სხვა მონაცემები.

ფაქტობრივი გარემოება: 2019-2020 წლებში მუნიციპალიტეტში საკრებულოს
არაანაზღაურებადი წევრების ხარჯები გაიცემოდა მუნიციპალიტეტის
საკრებულოს მიერ დამტკიცებული დადგენილებით.59 დადგენილების
მიხედვით, საკრებულოს სხდომებსა და მის ორგანოთა მუშაობაში მონაწილეობის
მისაღებად, ამომრჩევლებთან შეხვედრების, ასევე საკრებულოსა და საკრებულოს
თავმჯდომარის დავალებების შესრულებისათვის, საკრებულოს წევრებს (გარდა
თანამდებობის პირებისა) ხარჯების ასანაზღაურებლად განესაზღვრათ
ზღვრული მოცულობა, 397.5 ლარის ოდენობით.

წარმოდგენილი ინფორმაციის მიხედვით, მუნიციპალიტეტის საკრებულოს
არათანამდებობის პირებს, 2019-2020 წლებში ხარჯების ანაზღაურების სახით,
მიღებული აქვთ სულ 268.0 ათასი ლარი.60 მუნიციპალიტეტმა ვერ წარმოადგინა
დოკუმენტური მტკიცებულებები საკრებულოს წევრების ხარჯების

61 „ადგილობრივი თვითმმართველობის კოდექსი“, მუხლი 19, პუნქტი „ზ“; მუხლი 20, პუნქტები: 1და 2.
62 საქართველოს კანონი „სახელმწიფო შიდა ფინანსური კონტროლის შესახებ“, მუხლი 6.
63 2019 წელს - 19,244.3 ათასი ლარი, ხოლო 2020 წელს - 22,015.2 ათასი ლარი.  2019 წელს იურიდიულ პირებში დასაქმებული იყო 2577 პირი,
ხოლო 2020 წელს - 2559 პირი.

დასკვნა

დასადასტურებლად. „ადგილობრივი თვითმმართველობის კოდექსის“
შესაბამისად, საკრებულოს არათანამდებობის პირებს, ეძლევათ არა
ფიქსირებული გასამრჯელო, არამედ უნაზღაურდებათ უფლებამოსილების
განხორციელებასთან დაკავშირებული ხარჯები. შესაბამისად, თანხის გაცემის
საფუძველი უნდა იყოს ხარჯის დამადასტურებელი დოკუმენტაცია.
აღსანიშნავია, რომ საკრებულოს წევრებზე ანაზღაურებულია დადგენილებით
განსაზღვრული მაქსიმალური თანხები, რაც მიანიშნებს დაუსაბუთებლად
თანხების გაცემაზე, რადგან შეუძლებელია საკრებულოს ყველა წევრს ჰქონდეს
ერთი და იგივე შესასრულებელი დავალებები და იდენტური ხარჯი.

მუნიციპალიტეტის შესაბამისმა პასუხისმგებელმა პირებმა, 2019-2020 წლებში
მუნიციპალიტეტის საკრებულოს არათანამდებობის პირებზე ხარჯების
ასანაზღაურებლად 268.0 ათასი ლარი გასცა შესაბამისი დოკუმენტური
დადასტურების გარეშე.

2.7 მუნიციპალიტეტის
მიერ დაფუძნებული
იურიდიული პირების
დაფინანსება და საქმიანობა

2.7.1 ა(ა)იპ-ების
საქმიანობაში არსებული
ხარვეზები

კრიტერიუმი: მუნიციპალიტეტს თავისი საქმიანობის კოორდინაციის მიზნით,
უფლება აქვს დააფუძნოს კერძო სამართლის იურიდიული პირი, რომელიც
ორგანიზებას გაუწევს მისი უფლებამოსილების სფეროში განსახორციელებელ
ერთობლივ ღონისძიებებს.61

მოქმედი კანონმდებლობის მიხედვით, დაწესებულების ხელმძღვანელმა
ორგანიზაციაში და მის დაქვემდებარებულ ყველა ერთეულში უნდა დანერგოს
ფინანსური მართვისა და კონტროლის სისტემა. აღნიშნული უნდა
განხორციელდეს იმგვარად, რომ ორგანიზაციაში უზრუნველყოფილ იქნეს
ფულადი სახსრებისა და რესურსების ეკონომიურად, პროდუქტიულად და
ეფექტიანად გამოყენება.62

ფაქტობრივი გარემოება: 2019-2020 წლებში მუნიციპალიტეტის ბიუჯეტის
გადასახდელების 34.5%-ს სუბსიდია შეადგენდა. სუბსიდიით დაფინანსებულია
მუნიციპალიტეტის მიერ დაფუძნებული ა(ა)იპ-ები და შპს-ები, რომელთა ხარჯმა
41,259.5 ათასი ლარი შეადგინა.63

დაფუძნებული ა(ა)იპ-ების საქმიანობის შესწავლით გამოვლინდა, რომ ზოგიერთ
შემთხვევაში დასაქმებულთა ფუნქცია-მოვალეობები გაურკვეველია, ვინაიდან
არ არსებობდა შესაბამისი ინფრასტრუქტურა დაკისრებული მოვალეობების
შესასრულებლად. კერძოდ:

 2019-2020 წლებში ა(ა)იპ „სპორტულ დაწესებულებათა მართვის
ცენტრში“ შექმნილი იყო ფიგურული სრიალის განყოფილება. აღნიშნულ
სტრუქტურაში დასაქმებული იყო 2019 წელს – 13, ხოლო 2020 წელს – 7
პირი. მათ ხელფასებზე 2019 წლის აპრილიდან 2020 წლის ივლისამდე
დაიხარჯა 85.8 ათასი ლარი. აღსანიშნავია, რომ 2019 წლის 2 ივლისს
გასხვისდა ყინულის მოედნის ტერიტორია, ხოლო 2020 წელს

64 მერიის მიერ მოწოდებული დოკუმენტებისა და ელექტრონული ფაილების თანხმად, 2011-2018 წლებში ქ. ზუგდიდში ყინულის მოედნის
მშენებლობა-რეაბილიტაციაზე - 5,434.5 ათასი ლარი, მის მოვლა-პატრონობაზე - 2014-2020 წლებში - 850.8 ათასი ლარი, ხოლო დემონტაჟზე -
214.5 ათასი ლარი დაიხარჯა.

დასკვნა

რეკომენდაცია №9

განხორციელდა მოედნის დემონტაჟი.64 შესაბამისად, ხელფასები
გაიცემოდა პირებზე, რომლებიც წარმოადგენდნენ იმ განყოფილებას,
რომელიც პრაქტიკულად არ ფუნქციონირებდა.

 2020 წელს ა(ა)იპ − ბოტანიკური ბაღების მართვის ცენტრში
დასაქმებული იყო 6 მოლარე-კონსულტანტი, რომელთა ხელფასებზე
დაიხარჯა 50.3 ათასი ლარი. აუდიტის ჯგუფის მიერ ბოტანიკური ბაღის
დათვალიერებით გამოვლინდა, რომ ბაღში შესვლა უფასოა და
სალაროები არ ფუნქციონირებს. შესაბამისად, ხელფასები გაიცემა
პირებზე, რომელთა ფუნქცია-მოვალეობები არ არის შესრულებადი.

 2019-2020 წლებში ფუნქციონირებდა ა(ა)იპ − მოსწავლე-ახალგაზრდობის
განვითარების სასახლე, რომლის სუბსიდიის ხარჯმა 2020 წელს 1,055.9
ათასი ლარი შეადგინა. აღნიშნული ა(ა)იპ 2021 წლის მარტიდან გაუქმდა
და შეიქმნა 2 ახალი ა(ა)იპ: „მოსწავლე-ახალგაზრდობის სასახლე“ და
„სახელოვნებო სკოლების გაერთიანება“. გაუქმებული ა(ა)იპ-ის 2020
წლის ბიუჯეტთან შედარებით, ახალი ა(ა)იპ-ების წლიური ბიუჯეტი
ჯამში გაიზარდა 59.4 ათასი ლარით. აღნიშნული გამოიწვია
ადმინისტრაციული ხარჯების ზრდამ. აუდიტის ჯგუფმა დაათვალიერა
ა(ა)იპ „სახელოვნებო სკოლების გაერთიანების“ ადმინისტრაციის
სამუშაო სივრცე. გამოვლინდა, რომ ადმინისტრაციის 23 მოსამსახურე
სარგებლობს 2 სამუშაო ოთახით, რის გამოც ზოგიერთი პირი სამსახურში
ვერ ცხადდება. მუნიციპალიტეტმა ვერ წარმოადგინა მტკიცებულებები,
რას საქმიანობენ ადმინისტრაციაში დასაქმებულები, როდესაც სათანადო
სამუშაო პირობები არ არის შექმნილი. აუდიტის ჯგუფმა ვერ მიიღო
საკმარისი და შესაფერისი რწმუნება იმისა, რა აუცილებლობით იყო
განპირობებული ა(ა)იპ-ის გაყოფა და სუბსიდიის ზრდა.

მუნიციპალიტეტის მიერ დაფუძნებული სუბიექტების საქმიანობასა და მართვის
კონტროლში არსებულმა სისუსტეებმა გამოიწვია საშტატო რიცხოვნობის
დაუსაბუთებელი ზრდა და საბიუჯეტო სახსრების არარაციონალური ხარჯვა.
კერძოდ, ზოგიერთი სუბიექტისა და დასაქმებულთა ფუნქცია-მოვალეობები
გაურკვეველია ან მოსამსახურეები პრაქტიკულად არ არიან დატვირთულნი.
აუდიტის ანგარიშში წარმოდგენილია რამდენიმე მაგალითი, ა(ა)იპ-ებში
კადრების მართვასთან დაკავშირებული ხარვეზების შესახებ. გარდა ზემოთ
აღნიშნული მაგალითებისა, შესაძლოა არსებობდეს სხვა მსგავსი შემთხვევებიც,
მუნიციპალიტეტის მიერ დაფუძნებულ ა(ა)იპ-ებში კადრების მართვასა და
საბიუჯეტო სახსრების მიზნობრივად ხარჯვასთან დაკავშირებული სისტემური
ხარვეზების შესახებ.

მუნიციპალიტეტის აღმასრულებელმა ორგანომ შეისწავლოს მის მიერ
დაფუძნებული იურიდიული პირების საქმიანობა და არსებული საკადრო
პოლიტიკა; განსაზღვროს რამდენად პასუხობს მათი საქმიანობა
მუნიციპალიტეტის მიზნებსა და ამოცანებს. აგრეთვე მნიშვნელოვანია,
გაანალიზდეს ა(ა)იპ-ებში დასაქმებულთა უფლება-მოვალეობები და მათზე

65 „ელექტრონული ტენდერის ჩატარების წესის დამტკიცების შესახებ“ სახელმწიფო შესყიდვების სააგენტოს თავმჯდომარის 2017 წლის 14
ივნისის №12 ბრძანება, მუხლი 4.
66 ანაკლია-განმუხურის სანაპირო ზოლისა და ბულვარის ტერიტორიაზე არსებული გადამწვარი (დაზიანებული) „მონტორშის“, „ტერას“ და
„ნეოსექტანტის“ ტიპის სანათების ლედ სანათად მოდერნიზაცია (LED მოდული).
67 NAT200009424.
68 ISO9001:2015 სერტიფიკატი, რომელიც უნდა იძებნებოდეს სერტიფიკატის გამცემ საერთაშორისო კომპანიის ვებგვერდზე.

2.7.2 შპს ANAKLIA-
GANMUKHURI RESORTS-
ის საქმიანობაში არსებული
ხარვეზები

დახარჯული სახსრები. საჭიროების შემთხვევაში, მუნიციპალიტეტმა
უზრუნველყოს თანამშრომელთა ფუნქციური დატვირთვა ან საშტატო
ერთეულების ოპტიმიზაცია.

კრიტერიუმი: მოქმედი კანონმდებლობით,65 შემსყიდველმა ტენდერის ჩატარების
დროს უნდა უზრუნველყოს საბიუჯეტო სახსრების რაციონალური ხარჯვა,
შესყიდვის მონაწილეთა შორის ჯანსაღი კონკურენცია და პრეტენდენტთა
მიმართ პროპორციული, არადისკრიმინაციული მიდგომა.
ხელშეკრულების ფარგლებში შესასრულებელი, მიმდინარე და შესრულებული
სამუშაოების მოცულობების და ხარისხის შემოწმებას ახორციელებს
ზედამხედველი და ინსპექტირების ჯგუფი.
ფაქტობრივი გარემოება: მუნიციპალურმა შპს ANAKLIA-GANMUKHURI
RESORTS-მა 2020 წელს გამოაცხადა ტენდერი ანაკლია-განმუხურის ბულვარისა
და სანაპირო ზოლის განათების სისტემების სარეაბილიტაციო სამუშაოების
შესყიდვაზე,66 სავარაუდო ღირებულებით 450.0 ათასი ლარი.67 ტენდერი
წარიმართა უკონკურენტოდ, რომელშიც გაიმარჯვა შპს „მაიჯიპიესმა“ და მასთან
გაფორმდა ხელშეკრულება ღირებულებით − 445.2 ათასი ლარი.
ტენდერის შესწავლით გამოვლინდა, რომ მუნიციპალურმა შპს-მ სატენდერო
დოკუმენტაციით განსაზღვრა ისეთი მოთხოვნები, რომლებიც უზრუნველყოფდა
კონკრეტული მიმწოდებლის გამარჯვებას. აღნიშნული დადასტურდა
ფაქტობრივი გარემოებებით, კერძოდ:

სატენდერო დოკუმენტაციის თანახმად, პრეტენდენტს უნდა ჰქონოდა მოქმედი
სერტიფიკატი LED განათების წარმოება-გაყიდვაში68 და მას უნდა უზრუნველეყო
მოთხოვნიდან 3 სამუშაო დღეში შემოთავაზებული მოდერნიზებული LED
სანათის ნიმუშის წარმოდგენა და დამონტაჟება ტესტირების მიზნით.
სატენდერო კომისიამ ვერ წარმოადგინა სათანადო არგუმენტები და
მტკიცებულებები, რა აუცილებელ საჭიროებას წარმოადგენდა LED განათების
წარმოება-გაყიდვის სერტიფიკატის მოთხოვნა.

პასუხისმგებელი პირის განმარტებით, აღნიშნული მიმწოდებელი ტენდერის
გამოცხადებამდე იმყოფებოდა ანაკლიაში და კომისიის წარმომადგენლებთან
ერთად განიხილეს სანათი სისტემების მოდერნიზაციის საკითხი. შესაბამისად,
არსებობს რისკი იმისა, რომ მხარეები წინასწარ იყვნენ შეთანხმებული, რომ
სატენდერო პირობების დაკმაყოფილებას შეძლებდა მხოლოდ შპს „მაიჯიპიესი“
და მასთან გაფორმდებოდა ხელშეკრულება.

აღსანიშნავია, რომ ხელშეკრულების თანახმად, დამონტაჟებული სანათი
სისტემების მონიტორინგი და მოვლა-პატრონობა უნდა განხორციელდეს
მიმწოდებლის მიერ შესაბამისი პროგრამული უზრუნველყოფით, სერვერისა და
GPRS მომსახურების მეშვეობით, ონლაინ რეჟიმში. ამ მომსახურებას
მიმწოდებელი უზრუნველყოფს 5 წლის განმავლობაში, საკუთარი ოფისის

69 ამ მომსახურების ღირებულებაა 25.0 ათასი ლარი,  5 წელიწადში.
70 მერიასა და ერთ-ერთ ბანკს შორის გაფორმებული ხელშეკრულება.
71 მგზავრები გადაჰყავდა 10 „ბოგდანის“, 1 „მერსედესის“ და 1 „პაზის“ მარკის ავტობუსებით.
72 მგზავრები გადაჰყავდა 11 „ბოგდანის“, 1 „მერსედესის“, 1 „პაზის“ და 9 „ისუზუს“ მარკის ავტობუსებით.
73 მათ შორის: საწვავი - 788.6 ათასი ლარი, შრომის ანაზღაურება - 101.4 ათასი ლარი, ტექნიკური მომსახურება - 32.4 ათასი ლარი, სათადარიგო
ნაწილები - 39.1 ათასი ლარი, ქიმწმენდა - 20.9 ათასი ლარი.

დასკვნა

2.7.3 შპს „ზუგდიდის
მუნიციპალური
ტრანსპორტის“
საქმიანობაში არსებული
ხარვეზები

სადისპეტჩეროდან.69 შპს „მაიჯიპიესის“ მიერ შესასრულებელ მოცემულ
სამუშაოს, შემსყიდველი ვერ აკონტროლებს, რადგან მათ არ გააჩნიათ
შესაბამისი პროგრამული უზრუნველყოფა და კომპეტენცია. შემსყიდველმა ვერ
წარმოადგინა შესაფერისი და საკმარისი არგუმენტები, საგარანტიო პერიოდის
გასვლის შემდგომ ვინ უზრუნველყოფს აღნიშნულ მომსახურებას.

კონტროლის სუსტი მექანიზმების გამო, განათების სისტემის რეაბილიტაციის
შესყიდვის სატენდერო პირობები მოიცავდა ისეთ მოთხოვნებს, რომლებიც
უზრუნველყოფდა კონკრეტული მიმწოდებლის გამარჯვებას. გარდა ამისა,
მუნიციპალურმა შპს-მ შეისყიდა ისეთი მომსახურება, რომლის
გასაკონტროლებლად არ არის დანერგილი რაიმე სახის მექანიზმი. ასევე
გაურკვეველია სერვერისა და GPRS მომსახურების მეშვეობით, გრძელვადიან
პერიოდში ვინ უზრუნველყოფს გარე განათების სისტემის მონიტორინგს.

კრიტერიუმი: ზუგდიდის მუნიციპალურ ტრანსპორტში დამონტაჟდა ახალი
სალარო აპარატები და ბარათის წამკითხველი ვალიდატორები.70 ავტობუსებში
სალარო აპარატების გამართულ ფუნქციონირებასა და შემდგომ ოპერირებაზე
პასუხისმგებელია ბანკის ქვეკონტრაქტორი კომპანია − შპს „მეტრო სერვის+“.
სალარო აპარატების გაუმართაობის შემთხვევაში, მერია/მუნიციპალური შპს
მიმართავს მომსახურე კომპანიას ხარვეზების აღმოსაფხვრელად.

მუნიციპალური შპს-ის სალაროში შემოსული თანხა უნდა შეესაბამებოდეს
ბანკში შეტანილ თანხებს, რომლის კონტროლს ახორციელებს ორგანიზაციის
სალაროს წარმოებაზე პასუხისმგებელი პირი, ბუღალტერი და დირექტორი.

ფაქტობრივი გარემოება: 2019 წელს შპს „ზუგდიდის მუნიციპალური
ტრანსპორტი“ მგზავრთა გადაყვანას ახორციელებდა 12 მარშრუტზე,71 2020 წელს
− 22 მარშრუტზე,72 ხოლო 2021 წელს – 29 მარშრუტზე.
2019-2020 წლებში მუნიციპალიტეტმა შპს დააფინანსა 982.4 ათასი ლარით.73

გარდა ამისა, მუნიციპალიტეტმა შპს-ს უსასყიდლო თხოვების ფორმით
სარგებლობის უფლებით გადასცა მგზავრთა გადასაყვანად საჭირო ავტობუსები.
2021 წლის თებერვლიდან ავტობუსებში დამონტაჟდა სპეციალური სალარო
აპარატები, რის შედეგად შესაძლებელი გახდა ანგარიშსწორება მძღოლის
მონაწილეობის გარეშე, როგორც უნაღდო, ასევე ნაღდი ანგარიშსწორებით.

ავტობუსებიდან ნაღდი თანხის ინკასაციის პროცესის შესწავლისას გამოვლინდა
კონტროლის სისუსტეები და რისკის შემცველი გარემოებები, კერძოდ:

სადგომზე მდგარ ავტობუსებში დამონტაჟებული სალარო აპარატებიდან შპს-ის
ოფისამდე ნაღდი თანხა და გადახდის დამადასტურებელი ქვითრები გადააქვთ
შპს-ის 2 მოსამსახურეს. შპს-ის ოფისიდან ბანკში თანხის შეტანას ახორციელებს
ერთ-ერთი ბანკის ინკასაცია.

74 ოფისში ხდება მხოლოდ ქვითრების დათვლა, რაც უნდა შეესაბამებოდეს სალაროს ყუთში არსებულ თანხას.
75„საბიუჯეტო ორგანიზაციებში ქონების, მოთხოვნებისა და ვალდებულებების ინვენტარიზაციის ჩატარების წესის დამტკიცების შესახებ“
საქართველოს ფინანსთა მინისტრის 2010 წლის 23 ივლისის №605 ბრძანება.

დასკვნა

რეკომენდაცია №10

მუნიციპალური შპს-ის სალაროს წიგნაკისა და ბანკში შეტანილი თანხების
დამადასტურებელი დოკუმენტების შესწავლით გამოვლინდა 34 შემთხვევა,
როდესაც ბანკში შეტანილი თანხა, ჯამში − 3.8 ათასი ლარით ნაკლებია, საწარმოს
სალაროში შემოსული, დათვლილი ქვითრების თანხობრივ მაჩვენებლებთან
შედარებით.74 აღნიშნული შესაძლოა გამოწვეული იყოს სალარო აპარატების
ტექნიკური გაუმართაობით ან ტრანსპორტირებისას მუნიციპალური შპს-ის
მოსამსახურეთა არაკეთილსინდისიერი ქმედებით. მუნიციპალურ შპს-ს არ
შეუსწავლია გამოვლენილი სხვაობების წარმოშობის რეალური მიზეზები და არ
მიუმართავს სალარო აპარატების გამართულ მუშაობაზე პასუხისმგებელი
შესაბამისი ორგანიზაციისთვის.

ორგანიზაციაში არსებული კონტროლის სუსტი მექანიზმების შედეგად,
ავტობუსებიდან თანხის ინკასაციის პროცესი წარიმართება იმგვარად, რომ
შესაბამისი პასუხისმგებელი პირები შესაძლოა მოქმედებდნენ პირადი
ინტერესების სასარგებლოდ.

მუნიციპალურმა შპს-ებმა დანერგონ დამატებითი კონტროლის მექანიზმი,
რომელიც უზრუნველყოფს შესყიდული მომსახურების სათანადო მონიტორინგს
და თანხის ინკასაციის პროცესის გამართვას, საკუთარი შემოსავლების ზრდის
მიზნით. შპს-მ შეისწავლოს კონკრეტული ფაქტები და პასუხისმგებელი პირების
მიმართ გაატაროს შესაბამისი ღონისძიებები.

2.8 ინვენტარიზაციის
ხარვეზები

დასკვნა

კრიტერიუმი: მოქმედი კანონმდებლობის მიხედვით,75 საბიუჯეტო
ორგანიზაციაში აქტივებისა და ვალდებულებების ინვენტარიზაციის ჩატარება
სავალდებულოა ყოველწლიურად, საბიუჯეტო წლის ბოლოს, გარდა უძრავი
ქონებისა, რომლის ინვენტარიზაცია ხორციელდება 3 წელიწადში ერთხელ მაინც.
ორგანიზაციაში  ინვენტარიზაციის  ჩატარების  მიზნით,  ხელმძღვანელის
ინდივიდუალური ადმინისტრაციულ-სამართლებრივი აქტის (ბრძანების)
საფუძველზე, იქმნება საინვენტარიზაციო კომისია.
ფაქტობრივი გარემოება: მუნიციპალიტეტს 2019-2020 წლებისათვის არ
ჩაუტარებია აქტივებისა და ვალდებულებების ინვენტარიზაცია. აღნიშნული
მიუთითებს იმაზე, რომ ორგანიზაციას სათანადო კონტროლი არ აქვს
დაწესებული აქტივების, მატერიალური მარაგების, ასევე მცირეფასიანი
აქტივების მოძრაობაზე. ასევე არ ხორციელდება გამოუყენებელი აქტივების
გამოვლენა, არსებული აქტივებისა და ვალდებულებების შედარება ფაქტობრივ
ნაშთებთან.

ორგანიზაციული და პერსონალის მართვასთან დაკავშირებული ხარვეზების
გამო, მუნიციპალიტეტმა დაარღვია სამართლებრივი აქტის მოთხოვნები
ქონების, მოთხოვნებისა და ვალდებულებების ინვენტარიზაციის შესახებ.
შედეგად არსებობს მაღალი რისკი, რომ შეუმჩნეველი დარჩეს მუნიციპალიტეტის

76დასაგეგმი საბიუჯეტო წლის მუნიციპალიტეტის ბიუჯეტში გათვალისწინებულ საკუთარ შემოსულობებსა და წინა წლის დამტკიცებულ
მუნიციპალიტეტის ბიუჯეტში გათვალისწინებულ საკუთარ შემოსულობებს შორის დადებითი სხვაობისას.
77 „ადგილობრივი თვითმმართველობის კოდექსი“, მუხლი 155, პუნქტი 3.

რეკომენდაცია №11

საკუთრებაში არსებული არაფინანსური და ფინანსური აქტივების,
მატერიალური ფასეულობების შენახვისა და დაცვის პირობების დარღვევის,
ასევე დაკარგვის ან დაზიანების შემთხვევები.

მერიამ დანერგოს კონტროლის დამატებითი მექანიზმი, რომელიც
უზრუნველყოფს ქონების, მოთხოვნებისა და ვალდებულებების
ინვენტარიზაციას, პერიოდულობით, კანონმდებლობით დადგენილი წესით;
ასევე განსაზღვროს ინვენტარიზაციის განმახორციელებელი პასუხისმგებელი
პირები. აღნიშნული ხელს შეუწყობს აქტივებისა და ვალდებულებების
ფაქტობრივი ნაშთების დადგენას, აქტივების შენახვის, დაცვისა და
ექსპლოატაციის წესების შესრულებას, ვალდებულებებისა და აქტივების
აღრიცხვის გაუმჯობესებას.

2.9 საბიუჯეტო პროცესი

2.9.1 საბიუჯეტო
ცვლილებების ხარვეზები

დასკვნა

კრიტერიუმი: მუნიციპალიტეტმა ბიუჯეტში გათვალისწინებული საკუთარი
შემოსულობების საპროგნოზო მაჩვენებლების (მოცულობის) ყოველწლიური
ზრდის76 საფუძველზე მიღებული გაზრდილი ფინანსური რესურსები შეიძლება
გამოიყენოს მხოლოდ არაფინანსური აქტივების ზრდასთან დაკავშირებული
გადასახდელების დასაფინანსებლად, გარდა ახალი ინფრასტრუქტურული
ობიექტების (გზები, სპორტული და სააღმზრდელო დაწესებულებები, სხვა
ობიექტები) მოვლა-შენახვისა და ფუნქციონირებისთვის საჭირო სახსრებისა.77

ფაქტობრივი გარემოება: მუნიციპალიტეტის 2019 წლის დამტკიცებულ
ბიუჯეტში 13, ხოლო 2020 წლის დამტკიცებულ ბიუჯეტში 6 ცვლილება
განხორციელდა. ბიუჯეტში განხორციელებული ცვლილებების შესწავლით
გამოვლინდა, რომ საკუთარი შემოსავლების ზრდის ხარჯზე გაიზარდა
სუბსიდიის მუხლი. კერძოდ, თავდაპირველ დამტკიცებულ ასიგნებასთან
შედარებით, 2019 წელს სუბსიდია გაიზარდა 2,057.4 ათასი ლარით, ხოლო 2020
წელს - 1,870.9 ათასი ლარით. აღსანიშნავია, რომ 2019 წლის თავდაპირველ
გეგმასთან შედარებით, 2020 წელს სუბსიდია დაიგეგმა (ბოლო დაზუსტებით)
4,790.2 ათასი ლარით მეტი.

მუნიციპალიტეტმა, წლის განმავლობაში წარმოქმნილი ჭარბი შემოსავლები,
ნაცვლად არაფინანსური აქტივების ზრდით გათვალისწინებული
ღონისძიებების დაფინანსებისა, გამოიყენა ხარჯების დასაფინანსებლად.
აღნიშნულით დაირღვა „ადგილობრივი თვითმმართველობის კოდექსით“
განსაზღვრული მოთხოვნები.

78 საქართველოს კანონი „სახელმწიფო შიდა ფინანსური კონტროლის შესახებ“, მუხლი 3, პუნქტი 6.

2.10 შიდა აუდიტი კრიტერიუმი: შიდა აუდიტის სამსახური ადგენს შიდა აუდიტორული
შემოწმების ანგარიშს, გასცემს რეკომენდაციებს გამოვლენილი მიგნებების
შესახებ, ხოლო შემდგომში ახორციელებს გაცემული რეკომენდაციების
შესრულების მონიტორინგს. დაწესებულების ხელმძღვანელი უზრუნველყოფს
შიდა აუდიტორულ ანგარიშში არსებულ რეკომენდაციებზე რეაგირებას.78

გამოვლენილი გარემოება: 2019-2020 წლებში შიდა აუდიტის სამსახურმა ჩაატარა
ფინანსური, სისტემური და შესაბამისობის, 13 აუდიტორული შემოწმება, მათ
შორის, 5 აუდიტორული შემოწმება მერიის სტრუქტურულ ერთეულებსა და
განყოფილებებში, 7 აუდიტორული შემოწმება − მერიის დაფუძნებულ
იურიდიულ პირებში. შედეგად, გამოვლენილ იქნა მნიშვნელოვანი დარღვევა-
ნაკლოვანებები, მათ შორის:

 ინფრასტრუქტურული პროექტების დაგეგმვასა და კონტროლში
არსებული მართვის სისუსტეები იწვევს უხარისხოდ შესრულებული
სამუშაოების ჩაბარებას;

 შესრულებული სამუშაოები ვიზუალურად ან/და მოცულობით არ
ემთხვევა პროექტის ხარჯთაღრიცხვაში მითითებულს;

 შესრულებული ინფრასტრუქტურული პროექტების გარკვეული ნაწილი
დაზიანებულია. ინფრასტრუქტურული ობიექტების მდგომარეობის
სისტემური და მუდმივი მონიტორინგის არარსებობის პირობებში,
მუნიციპალიტეტმა ვერ უზრუნველყო ყველა ხარვეზის დროული
გამოვლენა, ამასთანავე, საგარანტიო ვადის პერიოდში არ მიუმართავს
მიმწოდებლისათვის ხარვეზების გამოსწორების მოთხოვნით;

 არ არის დანერგილი სათანადო კონტროლის მექანიზმები
პრივატიზებული ქონების ხელშეკრულების პირობების შესრულების
გასაკონტროლებლად.

მოწოდებული მასალების შესწავლით ირკვევა, რომ შიდა აუდიტის სამსახურის
მიერ გაცემული რეკომენდაციების მნიშვნელოვანი ნაწილი მუნიციპალიტეტის
მიერ არ სრულდება.

დასკვნა

რეკომენდაცია № 12

მუნიციპალიტეტის შესაბამისი პასუხისმგებელი პირები ვალდებულნი იყვნენ
განეხორციელებინათ სათანადო რეაგირება შიდა აუდიტორული შემოწმების
შედეგად გამოვლენილი დარღვევა-ნაკლოვანებების გამოსასწორებლად და
გაცემული რეკომენდაციების შესასრულებლად. მიუხედავად ამისა, მათ
საკმარისი ღონისძიებები არ გაუტარებიათ.

მუნიციპალიტეტმა უზრუნველყოს შიდა აუდიტორული შემოწმებების შედეგად
გამოვლენილ ხარვეზებზე რეაგირება, გაცემული რეკომენდაციების შესრულება
და შემდგომი მუდმივი მონიტორინგი. აღნიშნული ხელს შეუწყობს
დაწესებულების წინაშე დასახული მიზნების მიღწევას.

79 თვითმმართველობის კოდექსი, მუხლი 7, პუნქტი 4

2.11 წინა პერიოდში
ჩატარებული აუდიტის
შედეგები

სახელმწიფო აუდიტის სამსახურმა 2019 წელს ჩაატარა ზუგდიდის
მუნიციპალიტეტის 2017-2018 წლების ბიუჯეტებით გათვალისწინებული
პროგრამების შესაბამისობის აუდიტი. აუდიტის ობიექტმა გაატარა
ღონისძიებები და წარმოადგინა ინფორმაცია წინა აუდიტის ანგარიშში ასახული
ზოგიერთი ხარვეზის გამოსწორების შესახებ. ამასთანავე, მუნიციპალიტეტმა არ
განახორციელა სათანადო რეაგირება და განმეორებით დაუშვა ზოგიერთი
დარღვევა, რომელიც აღწერილია აუდიტის ანგარიშში, კერძოდ:

 მუნიციპალიტეტს კვლავ გააჩნია საკუთარ ანგარიშზე არსებითი
მოცულობის ნაშთები;

 შესყიდვების მართვაში არსებული ხარვეზების შედეგად, დაბალი ფასის
მქონე პრეტენდენტს დისკვალიფიკაცია მისცეს არასამართლიანად;

 ხელშეკრულების შეუსრულებლობისათვის არ დარიცხულა
პირგასამტეხლოები;

 ინფრასტრუქტურული პროექტები უხარისხოა და დაზიანებული.
მუნიციპალიტეტმა მიმწოდებლებს საგარანტიო პერიოდში ხარვეზების
გამოსასწორებლად არ მიმართა;

 მუნიციპალიტეტის მიერ კვლავ მიუღებელია კუთვნილი საიჯარო
შემოსავლები;

 სატრანსპორტო საშუალებების საწვავისა და მოვლა-შენახვისთვის
გამოყოფილი თანხები იხარჯება არარაციონალურად;

 მუნიციპალიტეტმა საკრებულოს არათანამდებობის პირების ხარჯები
აანაზღაურა საბიუჯეტო პროცესთან დაკავშირებული მარეგულირებელი
საკანონმდებლო ნორმების შეუსაბამოდ.

მნიშვნელოვანია, რომ აუდიტის ობიექტმა დაგეგმოს და განახორციელოს საჭირო
ქმედებები აუდიტის ანგარიშებში ასახული დარღვევა-ნაკლოვანებების
გამოსწორებისათვის და მომავალში არ დაუშვას მათი განმეორება. აღნიშნული
აუცილებელია საჯარო დაწესებულების ინტერესების დაცულობისა და
საბიუჯეტო სახსრების რაციონალური ხარჯვისათვის.

2.12 სხვა მნიშვნელოვანი
საკითხები

2.12.1 სასამართლო დავის
ხარვეზი

კრიტერიუმი: მუნიციპალიტეტი უფლებამოსილია მიმართოს სასამართლოს იმ
ადმინისტრაციულ-სამართლებრივი აქტებისა და ქმედებების გასასაჩივრებლად,
რომლებიც ზღუდავს ადგილობრივი თვითმმართველობის საქართველოს
კანონმდებლობით განსაზღვრული უფლებამოსილების განხორციელებას.79

შესაბამისად, თვითმმართველი ერთეული სასამართლო დავებს აწარმოებს
მუნიციპალიტეტის ინტერესების სასარგებლოდ.

ფაქტობრივი გარემოება: 2019 წლის 11 მარტს, მუნიციპალიტეტმა ზუგდიდის
რაიონულ სასამართლოში წარადგინა სარჩელი შპს „აკვაპარკის“ წინააღმდეგ,
არასასოფლო-სამეურნეო დანიშნულების მიწის ნაკვეთის ნასყიდობის

80 2008 წლის 31 დეკემბერს მუნიციპალიტეტსა და შპს „აკვაპარკს“ შორის დაიდო ნასყიდობის ხელშეკრულება ქ. ზუგდიდში მდებარე 8,573.5
კვ.მ ფართის არასასოფლო-სამეურნეო დანიშნულების მიწის ნაკვეთის პირდაპირი მიყიდვის ფორმით გადაცემასთან დაკავშირებით.
81 აღნიშნულ საქმეზე 2020 წლის 5 მარტს მუნიციპალიტეტმა სარჩელი წარადგინა ქუთაისის სააპელაციო სასამართლოში, რომელმაც უცვლელად
დატოვა პირველი ინსტანციის სასამართლოს გადაწყვეტილება.
82 საქართველოს მთავრობის 2013 წლის 24 დეკემბრის №366 დადგენილება „ელექტრული ქსელების ხაზობრივი ნაგებობების დაცვის წესისა და
მათი დაცვის ზონების დადგენის შესახებ“, მუხლი 4.
83 ზუგდიდის მუნიციპალიტეტის გამგებლის 2016 წლის 29 თებერვლის №393 ბრძანება.

2.12.2 არასათანადო
კვალიფიკაცია

ხელშეკრულებით80 ნაკისრი ვალდებულებების შეუსრულებლობისთვის, მერიის
სასარგებლოდ 3,373.0 ათასი ლარის ოდენობით პირგასამტეხლოს დაკისრების
მოთხოვნით. თუმცა, ხანდაზმულობის ვადის (2019 წლის 3 იანვარი) გასვლის
გამო, ზუგდიდის რაიონულმა სასამართლომ არ დააკმაყოფილა მერიის სარჩელი
ნასყიდობის ხელშეკრულებით განსაზღვრული ვალდებულებებისთვის.81

შესწავლით დგინდება, რომ აღნიშნულ საკითხთან დაკავშირებით,
მუნიციპალიტეტმა თავდაპირველად 2015 წლის 16 იანვარს მიმართა ზუგდიდის
რაიონულ სასამართლოს, შპს „აკვაპარკის“ მიმართ ნასყიდობის ხელშეკრულების
შეწყვეტისა და შეუსრულებელი ვალდებულებისთვის პირგასამტეხლოს
დაკისრების მოთხოვნით, თუმცა 2015 წლის 24 ივნისს სასამართლოდან გაიხმო
იგივე საჩივარი პირგასამტეხლოს დაკისრების ნაწილში.

აუდიტის ჯგუფმა ვერ მიიღო საკმარისი და შესაფერისი მტკიცებულებები
მუნიციპალიტეტის ქმედებასთან დაკავშირებით: ჯერ სასამართლოდან
სარჩელის გახმობის, ხოლო შემდგომ, დაგვიანებით − ხანდაზმულობის ვადის
გასვლის შემდეგ, ხელახლა სასამართლოში საჩივრის შეტანის შესახებ.

საბოლოოდ, მერიის მხრიდან ხელშეკრულებით აღჭურვილი უფლებების
გამოუყენებლობამ, პირგასამტეხლოს ნაწილში სარჩელის გახმობამ და მერიის
გამო სასარჩელო ხანდაზმულობის ფაქტის დადგომამ, განაპირობა შპს
„აკვაპარკი“ გათავისუფლებულიყო ნასყიდობის ხელშეკრულების
ვალდებულებების დარღვევისთვის პირგასამტეხლოს დაკისრებისგან.

აღნიშნული საკითხის სიღრმისეული შესწავლისთვის საჭიროა კერძო
სამართლის სუბიექტის და კერძო პირების გამოკითხვა. სახელმწიფო აუდიტის
სამსახურის მანდატიდან გამომდინარე, კერძო სამართლის სუბიექტის შემოწმება
სცილდება აუდიტის კომპეტენციას. შესაბამისად, საკითხი საჭიროებს სათანადო
უფლებამოსილებით აღჭურვილი ორგანოების მიერ დამატებით შესწავლას.

კრიტერიუმი: ელექტრული ქსელების ხაზობრივი ნაგებობების უსაფრთხოების
მიზნით, მშენებლობის ნებართვის გაცემის პროცესში გათვალისწინებული უნდა
იყოს სამუშაოთა წარმოების პირობები. აკრძალულია ნებისმიერი ქმედება,
რომელსაც შეუძლია გამოიწვიოს ელექტრული ქსელის ხაზობრივი ნაგებობის
ნორმალური ფუნქციონირების მოშლა, კერძოდ, ელექტროგადამცემი ხაზის
დაცვის ზონაში ნებისმიერი სახის სამშენებლო, სამონტაჟო და
სარეკონსტრუქციო სამუშაოთა წარმოება.82

ფაქტობრივი გარემოება: 2016 წელს მუნიციპალიტეტმა გასცა ნებართვა ერთ-ერთ
კერძო პირზე, მის საკუთრებაში არსებულ არასასოფლო-სამეურნეო
დანიშნულების მიწაზე ერთსართულიანი სახლის მშენებლობის შესახებ.83

სახლის მშენებლობის პროცესში, 2017 წელს სს „ელექტროსისტემამ“ სარჩელით
მიმართა ზუგდიდის რაიონულ სასამართლოს და მოითხოვა ბათილად ეცნო

84 2017 წლის 24 თებერვლის სასამართლო გადაწყვეტილება, საქმე N020310416001559162 (3/233/-16).
85 ზედამხედველობისა და არქიტექტურის სამსახურის 2019 წლის 26 ივლისის №45 დადგენილება N02/9281.
86 2019 წლის 17 სექტემბერი.
87 მითითებული ბრძანებებით დამტკიცდა მიწის ნაკვეთის სამშენებლოდ გამოყენების პირობები და გაიცა მშენებლობის ნებართვა. ამ აქტებზე
დაყრდნობით, დაიწყო სახლის მშენებლობა. პროცესში გამოირკვა, რომ ისინი ეწინააღმდეგებოდნენ კანონს, რის გამოც სასამართლოს
გადაწყვეტილებით, აქტები ბათილად იქნა ცნობილი. შესაბამისად, ამ ინდივიდუალური ადმინისტრაციულ-სამართლებრივი აქტების ბათილად
ცნობით, ზიანი მიადგათ მოსარჩელეებს, რადგან აქტის გამოცემამდე განხორციელებული მშენებლობა ექვემდებარება დემონტაჟს.
88 2019 წლის 12 აგვისტოს შპს „ზუგდიდექსპერტიზის“ №208 ექსპერტიზის დასკვნით, მშენებარე საცხოვრებელი სახლის ღირებულება და
დემონტაჟის სამუშაოები შეფასდა 20.3 ათას ლარად; მშენებლობის პროექტის მომზადების ღირებულება შეადგენს 0.8 ათას ლარს, სახელმწიფო
ბაჟის სახით გადახდილი თანხა - 0.6 ათას ლარს, ხოლო ექპსერტიზის ღირებულება - 0.2 ათას ლარს.
89 ზუგდიდის რაიონული სასამართლოს 2020 წლის 6 აგვისტოს გადაწყვეტილება, საქმე N020310219003192611 (3/170-19).
90 2019 წელს - 257.2 ათასი ლარი და 2020 წელს - 31.5 ათასი ლარი.
91 ზუგდიდის მუნიციპალიტეტის გამგებლის 2016 წლის 25 ნოემბრის ბრძანება „ზუგდიდის მუნიციპალიტეტის გამგეობის საჯარო მოხელის
გაფრთხილება ატესტაციის არადამაკმაყოფილებელი შედეგების გამო სამსახურიდან გათავისუფლების შესახებ“; 2016 წლის 29 დეკემბრის
ბრძანება თანამდებობიდან გათავისუფლების შესახებ.

დასკვნა

2.12.3 მოსამსახურეთა
გათავისუფლება

მუნიციპალიტეტის გამგებლის ბრძანება მშენებლობის ნებართვის გაცემასთან
დაკავშირებით, რადგან ამ ტერიტორიაზე არ შეიძლებოდა სამშენებლო
სამუშაოების წარმოება. სასამართლომ საჩივარი დააკმაყოფილა.84

2019 წელს მერიამ85 მესაკუთრეებს მოსთხოვა მშენებარე საცხოვრებელი სახლის
დემონტაჟი. აღნიშნულის საპასუხოდ, მათ მიმართეს მერიას ზიანის
ანაზღაურების მოთხოვნით, თუმცა უშედეგოდ. შემდგომ სარჩელით მიმართეს86

ზუგდიდის რაიონულ სასამართლოს.

სასამართლომ სარჩელი დააკმაყოფილა და დაადგინა, რომ აღნიშნულ
შემთხვევაში მოსარჩელეებს მიადგათ ზიანი.87 ზიანი შეადგენდა მშენებლობის
პროექტის მომზადების, მშენებლობისა და შენობის დემონტაჟის ღირებულებას.88

საბოლოოდ, სასამართლომ მერიას დააკისრა 21.9 ათასი ლარის გადახდა
მოსარჩელეთა სასარგებლოდ.89

სამშენებლო ნებართვის გაცემის პროცესში, მერიამ სათანადოდ არ გამოიკვლია
საქმისათვის მნიშვნელოვანი ყველა გარემოება და გადაწყვეტილება მიიღო ამ
გარემოებათა შეფასებისა და ურთიერთშეჯერების გარეშე. აღნიშნულმა
გამოიწვია კერძო მესაკუთრეთა ინტერესების დარღვევა და ადგილობრივი
ბიუჯეტის საზარალოდ, მუნიციპალიტეტს დაეკისრა კერძო
მოსარჩელეებისთვის ზიანის ანაზღაურება.

2019-2020 წლებში ზუგდიდის მუნიციპალიტეტმა 9 პირს აუნაზღაურა
იძულებით განაცდურთან დაკავშირებული ხარჯები, სულ − 288.7 ათასი ლარის
ოდენობით.90

წარმოდგენილი დოკუმენტაციის მიხედვით ირკვევა, რომ მუნიციპალიტეტში
2016 წელს ჩატარდა საჯარო მოხელეთა ატესტაცია. საკონკურსო-საატესტაციო
კომისიამ 8 მოქმედი საჯარო მოხელის შემთხვევაში დაადგინა, რომ ისინი არ
შეესაბამებოდნენ დაკავებულ თანამდებობას. კომისიის დასკვნის საფუძველზე,
მუნიციპალიტეტის გამგებელმა მიიღო გადაწყვეტილება მოხელეების
თანამდებობიდან გათავისუფლების შესახებ.91

აღნიშნულმა პირებმა გათავისუფლების შესახებ ბრძანებები გაასაჩივრეს
სასამართლოში. სასამართლომ დაადგინა, რომ არ არსებობდა მოსარჩელეების
სამსახურიდან გათავისუფლების საფუძველი და მოპასუხე ადმინისტრაციული
ორგანოს მიერ არ იქნა დაცული კანონმდებლობის მოთხოვნები საჯარო
მოხელეთა ატესტაციის პრინციპების შესახებ. შესაბამისად, სასამართლომ

92 საქართველოს უზენაესი სასამართლოს ადმინისტრაციულ საქმეთა პალატის 2018 წლის 10 ივლისის განჩინება (საქმე Nბს-188-188(3კ-18)).
93 საქართველოს უზენაესი სასამართლოს სამოქალაქო საქმეთა პალატის 2018 წლის 12 ნოემბრის გადაწყვეტილება (საქმე Nას-1330-1250-2017).

დასკვნა

ბათილად სცნო თანამდებობიდან გათავისუფლების შესახებ ბრძანებები და
მერიას დაავალა იძულებით განაცდურთან დაკავშირებული ხარჯების
ანაზღაურება 8 მოსარჩელე პირისთვის.92 ასანაზღაურებელმა თანხამ შეადგინა
257.2 ათასი ლარი.

გარდა ამისა, ერთმა პირმა სასამართლოში გაასაჩივრა ა(ა)იპ − ზუგდიდის
მუნიციპალიტეტის სკოლამდელ სააღმზრდელო დაწესებულებათა ცენტრში
დაკავებული თანამდებობიდან გათავისუფლების შესახებ ბრძანება.
სასამართლომ სარჩელი დააკმაყოფილა. იგი აღდგენილ იქნა თანამდებობაზე და
ა(ა)იპ-ს დაევალა იძულებითი განაცდურისა და სხვა სასამართლო ხარჯების
ანაზღაურება, სულ − 31.5 ათასი ლარის ოდენობით.93

სასამართლო გადაწყვეტილების მიხედვით, ზუგდიდის მუნიციპალიტეტის
შესაბამისმა პასუხისმგებელმა პირებმა გაათავისუფლეს 9 დასაქმებული პირი და
დაარღვიეს მათი კანონმდებლობით გარანტირებული შრომის უფლებები.
მმართველობით პროცესში მუნიციპალიტეტის თანამდებობის პირების მიერ
კანონმდებლობის შეუსაბამოდ მიღებული გადაწყვეტილებების შედეგად,
ადგილობრივი ბიუჯეტის საზიანოდ მუნიციპალიტეტმა 288.7 ათასი ლარი
დახარჯა.

აუდიტორები ხელმოწერა

გიორგი შურღაია
მთავარი აუდიტორი

ლაშა ლაშხია
უფროსი აუდიტორი

ირაკლი გოგოლიძე
აუდიტორი

გიორგი დარახველიძე
აუდიტორ-ასისტენტი

არჩილ გვალია
აუდიტორ-ასისტენტი

დანართები

დანართი №1. 2019-2020 წლებში უამინდობის გამო ვადის გაგრძელება და დასარიცხი პირგასამტეხლოს ოდენობა

N NAT/CMR სამუშაოს დასახელება
სახელშ.

ღირებულ
ება

დამატებ
ული

დღეები

პირგასამ

ტეხლო

1 NAT190003198

ჩხორიას ადმინისტრაციულ
ერთეულში წყალმომარაგების

ქსელის მოწყობის სამუშაოების
შესყიდვა

269,482.4 43 11,587.7

2 NAT190002203

ჭკადუაშის ადმინისტრაციულ
ერთეულში გზის

სარეაბილიტაციო (III ეტაპი)
სამუშაოების შესყიდვა

970,373.0 28 27,170.4

3 NAT190000348

რუხის ადმინისტრაციულ
ერთეულში საავადმყოფომდე
მისასვლელი გზის (ესართიას

ქუჩა) საფარის სარეაბილიტაციო
სამუშაოების შესყიდვა

413,991.0 21 8,693.8

4 NAT190000438

ჩხოუშის ადმინისტრაციულ
ერთეულში გზის საფარის

სარეაბილიტაციო სამუშაოების
შესყიდვა

718,213.0 5 3,591.1

5 NAT190000449

რუხის ადმინისტრაციულ
ერთეულში, ზ. თოდუას ქუჩაზე

გზის სარეაბილიტაციო
სამუშაოების შესყიდვა

938,505.8 18 16,893.1

6 NAT190000450

ზედაეწერის ადმინისტრაციულ
ერთეულში გზის საფარის

სარეაბილიტაციო სამუშაოების
შესყიდვა

674,125.0 23 15,504.9

7 NAT190000452

ტერიტორიაზე, ახალსოფლის
ცენტრიდან ოფაჩხაფუს

ცენტრამდე გზის საფარის
სარეაბილიტაციო სამუშაოების

შესყიდვა

599,034.1 17 10,183.5

8 NAT190000708

ნარაზენი-შამადელას
ადმინისტრაციული

ერთეულების დამაკავშირებელი
გზის საფარის სარეაბილიტაციო

სამუშაოების შესყიდვა

1,259,999.1 10 12,600.0

9 NAT190000709

ნარაზენის ადმინისტრაციულ
ერთეულში (საბეჭვაიოს უბანში)
გზის საფარის სარეაბილიტაციო

სამუშაოების შესყიდვა

1,172,230.0 16 18,755.7

10 NAT190000711

ალერტკარის (გრიგოლიში)
ადმინისტრაციულ ერთეულში

(გრიგოლიშის ცენტრიდან
ყულიშკარის საავტომობილო

გზამდე) გზის სარეაბილიტაციო
სამუშაოების შესყიდვა

663,682.3 16 10,618.9

11 NAT190000712

ჭითაწყარის ადმინისტრაციულ
ერთეულში გზის

სარეაბილიტაციო სამუშაოების
შესყიდვა

383,116.0 9 3,448.0

12 NAT190003375

ურთის ადმინისტრაციულ
ერთეულში, ურთისა და

აბასთუმნის დამაკავშირებელი
გზის სარეაბილიტაციო
სამუშაოების შესყიდვა.

844,999.9 30 25,349.9

13 NAT190004207

ჭაქვინჯის ადმინისტრაციულ
ერთეულში (საჯაბუოს უბანი),

შიდა საავტომობილო გზის
სარეაბილიტაციო სამუშაოები

70,995.0 8 567.6

14 NAT190004529

ოქტომბრის ადმინისტრაციულ
ერთეულში, ოქტომბრის

ცენტრიდან, ყოფილი
პროფტექნიკური

სასწავლებლის, ახალკახათის
გავლით საავტომობილო გზის

საფარის სარეაბილიტაციო
სამუშაოების შესყიდვა

1,122,606.0 16 17,961.7

15 NAT190014132

ქ. ზუგდიდში, სსიპ - საგანგებო
სიტუაციების კოორდინაციისა
და გადაუდებელი დახმარების

ცენტრის სამშენებლო
სამუშაოების შესყიდვა

505,477.0 15 7,582.2

16 NAT190007053

ანაკლია-განმუხურის
ბულვარის ტერიტორიიდან,

ზღვის სანაპირომდე
ჩასასვლელი ბილიკების

სარეაბილიტაციო სამუშაოები

400,599.2 22 8,833.2

17 NAT190023105

რუხის ადმინისტრაციულ
ერთეულში, სოხუმის ქუჩის მე-6

შესახვევში, ავტობუსების
სადგომისა და დამხმარე შენობა-

ნაგებობების მოწყობის
სამუშაოების შესყიდვა

1,194,482.2 50 59,724.1

18 CMR190172131

უსახლკარო და მძიმე
საცხოვრებელი პირობების

მქონე პირთა საცხოვრებელი
ფართით უზრუნველყოფის

მიზნით ახალკახათის, კახათის,
ხურჩის, ორსანტიის და კოკის

ადმინისტრაციულ
ერთეულებში სამი -

სამოთახიანი და ორი -
ოთხოთახიანი საცხოვებელი

სახლის სამშენებლო
სამუშაოების შესყიდვა

144,542.9 14 2,023.6

სულ: 261,089.1

დანართი №2.
2019-2020 წლებში ზუგდიდის მუნიციპალიტეტში მოწყობილი ინფრასტრუქტურული პროექტებიდან
დაზიანებული ობიექტები

№ NAT/CMR პროექტის დასახელება გადახდა

საბოლოო
მიღება

ჩაბარების
თარიღი

დაზიანებული
მონაკვეთები

1
CMR190128

692

ჭითაწყარის ადმინ.
ერთეულის საჯარო

სკოლაში შიდა სველი
წერტილების მოწყობა

63,694.8 08.10.2019

ჩამოშლილია
ჭერი, წყლის

ავზი
დაზიანებულია

2
NAT190004

534

ანაკლიის ბულვარში
არსებული

კალათბურთისა და
ფეხბურთის მოედნის

რეაბილიტაცია

70,313.8 14.06.2019
დაზიანებულია

მოედნის
ასფალტი

3
NAT170005

983

ქ. ზუგდიდში, ბერიას
ქ. №4-ში განთავსებული

№2 საბავშვო ბაღის
დემონტაჟის და მის

ბაზაზე ახალი საბავშვო
ბაღის მშენებლობა

1,142,079.0 30.12.2019

დაზიანებულია
ჭერი, შიდა
კედლები,
იატაკის

ლამინატი

4
NAT190013

268

ცაიშის ადმინ.
ერთეულში საჯარო

სკოლის რეაბილიტაცია
94,309.7 01.10.2019

დაზიანებულია
შიდა კედლები

5
NAT170010

012

ორსანტიისა და
დარჩელის ადმინ.

ერთეულების
დამაკავშირებელი გზის

რეაბილიტაცია

1,943,808.8 30.12.2019
დაზიანებულია
გადასასვლელებ

ი

6
CMR190135

984

კიროვის ადმინ.
ერთეულში

მინისტადიონის
რეაბილიტაცია

8,789.4 27.09.2019
დაზიანებულია
საშხაპის ჭერი

7
NAT200013

733

რუხის ადმინ.
ერთეულში, საჯარო

სკოლაში (I კორპუსი)
სველი წერტილების

მიშენება

249,756.7 22.06.2021

ექსპლუატაციაში
არ არის შესული,

წყალი არ
მიეწოდება

8
NAT200011

327

ინგირის ადმ.
ერთეულში არსებული

დაზიანებული
მინისტადიონის

სარეაბილიტაციო და
ფრენბურთის მოედნის

მოწყობა

93,140.1 11.05.2021

დაზიანებულია
მოედნის ღობე,

მოხსნილია კარი

9
CMR190132

066

ჩხორიის ადმინ.
ერთეულში არსებული

ამბულატორიის
რეაბილიტაცია

37,912.8 22.10.2019
დაზიანებულია

კედლები და
იატაკი

10
CMR190126

779

ხურჩის ადმინ.
ერთეულში,

საკონფერენციო
დარბაზის რემონტი

8,641.7 06.08.2019
დაზიანებულია

კედლები

11 CMR190159
962

ხურჩის ადმინ.
ერთეულში საექიმო

ამბულატორიის
მშენებლობა

92324,12 17.06.2020

დაზიანებულია
კარები

სულ: 3,804,770.9

დანართი №3. 2019-2020 წლებში ავტომობილებში ავზის მოცულობაზე ერთჯერადად მეტი ოდენობით ჩასხმის
მაგალითები:

ავტომანქანის
მესაკუთრე

მანქანის
სახელმწიფ
ო ნომერი

ავზის
ტევადობა
(ლიტრი)

ერთჯერა
დად

ჩასხმული
საწვავი

(ლიტრი)

სხვაობა
(მეტობი

თ
ლიტრის
ჩასხმა)

ჩასხმის
თარიღი

ჩასხმის
დრო

კერძო PRP-038 45 165 120 13.12.2020 09:47

კერძო ZZ590UU 66 145 79 30.12.2020 20:36

კერძო PRP-038 45 75 30 08.04.2020 17:55

მუნიციპალი
ტეტი

OO365SS 100 328 228 29.12.2020 17:46

კერძო DD894MM 90 300 210 20.01.2020 09:18

კერძო DD894MM 90 300 210 09.03.2020 09:16

კერძო DD894MM 90 280 190 17.08.2020 08:35

კერძო DD894MM 90 220 130 01.04.2020 08:17

კერძო DD852MM 90 200 110 23.04.2019 22:34

დანართი №4.
2019-2020 წლებში ავტომანქანებში საწვავის ჩასხმის ჯერადობის მაგალითები:

მანქანის
სახელმწიფო

ნომერი
ჩასხმის თარიღი

ჩასხმის
დრო

ჩასხმული
საწვავი

(ლიტრი)

სულ
(ლიტრი)

ავზის
ტევადობა
(ლიტრი)

PP823RR 10.12.2020
15:30 65.00

90 55
14:06 25.00

SD729DS 04.01.2020
14:50:13 17.00

67 55
14:45:30 50.00

IA877GO 12.12.2020
16:55:42 50.00

80 65
16:50:00 30.00

HRH-628 10.12.2020

13:12:25 20

69.15 5213:09:26 38

13:07:46 11.15

OHO-478 01.02.2019

10:31:21 6.00

84 6010:30:34 20.00

10:22:07 58.00

საკონტაქტო ინფორმაცია

ვებგვერდი და
სოციალური მედია

https://www.sao.ge/
https://www.budgetmonitor.ge/ka
http://www.blog.sao.ge/
http://www.sai.ge/main/
https://www.linkedin.com/company/stateauditoffice/
https://www.youtube.com/user/saogeorgia
https://www.facebook.com/www.sao.ge

ცხელი ხაზი (+995 32) 243 81 81

ელექტრონული ფოსტა sao@sao.ge



სახელმწიფო აუდიტის სამსახური
ქ.თბილისი, 0144, წმ. ქეთევან დედოფლის გამზირი N96

+995 32 243 84 38

SAO.GE

